
Namo tassa bhagavato arahato sammasambuddhassa

Khuddakanikaye

Itivuttakapali

1. Ekakanipato

1. Pathamavaggo

1. Lobhasuttam

1. Vuttanhetam (..0195) bhagavata, vuttamarahatati me sutam-

“Ekadhammam, bhikkhave, pajahatha; aham vo patibhogo anagamitaya.
Katamam ekadhammam? Lobham, bhikkhave, ekadhammam pajahatha; aham vo
patibhogo anagamitaya’ti. Etamattham bhagava avoca. Tatthetam iti vuccati-

“Yena lobhena luddhase, satta gacchanti duggatim;
tam lobham sammadannaya, pajahanti vipassino;
pahaya na punayanti, imam lokam kudacanan’ti.

Ayampi attho vutto bhagavata, iti me sutanti. Pathamam.

2. Dosasuttam

2. Vuttanhetam bhagavata, vuttamarahatati me sutam-

“Ekadhammam, bhikkhave, pajahatha; aham vo patibhogo anagamitaya.
Katamam ekadhammam? Dosam, bhikkhave, ekadhammam pajahatha; aham vo
patibhogo anagamitaya’ti. Etamattham bhagava avoca. Tatthetam iti vuccati-

“Yena (..0196) dosena dutthase, satta gacchanti duggatim;
tam dosam sammadannaya, pajahanti vipassino;
pahaya na punayanti, imam lokam kudacananti.

Ayampi attho vutto bhagavata, iti me sutanti. Dutiyam.

3. Mohasuttam

3. Vuttanhetam bhagavata, vuttamarahatati me sutam-



“Ekadhammam, bhikkhave, pajahatha; aham vo patibhogo anagamitaya.
Katamam ekadhammam? Moham, bhikkhave, ekadhammam pajahatha; aham vo
patibhogo anagamitaya’ti. Etamattham bhagava avoca. Tatthetam iti vuccati-

“Yena mohena milhase, satta gacchanti duggatim;
tam moham sammadannaya, pajahanti vipassino;
pahaya na punayanti, imam lokam kudacanan’ti.

Ayampi attho vutto bhagavata, iti me sutanti. Tatiyam.

4. Kodhasuttam

4. Vuttanhetam bhagavata, vuttamarahatati me sutam-

“Ekadhammam, bhikkhave, pajahatha; aham vo patibhogo anagamitaya.
Katamam ekadhammam? Kodham, bhikkhave, ekadhammam pajahatha; aham
vo patibhogo anagamitaya’ti. Etamattham bhagava avoca. Tatthetam iti vuccati-

“Yena kodhena kuddhase, satta gacchanti duggatim;
tam kodham sammadannaya, pajahanti vipassino;
pahaya na punayanti, imam lokam kudacananti.

Ayampi attho vutto bhagavata, iti me sutanti. Catuttham.

5. Makkhasuttam

5. Vuttanhetam (..0197) bhagavata, vuttamarahatati me sutam-

“Ekadhammam, bhikkhave, pajahatha; aham vo patibhogo anagamitaya.
Katamam ekadhammam? Makkham, bhikkhave, ekadhammam pajahatha; aham
vo patibhogo anagamitaya’ti. Etamattham bhagava avoca. Tatthetam iti vuccati-

“Yena makkhena makkhase §, satta gacchanti duggatim;
tam makkham sammadannaya, pajahanti vipassino;
pahaya na punayanti, imam lokam kudacanan’ti.

Ayampi attho vutto bhagavata, iti me sutanti. Pancamam.

6. Manasuttam

6. Vuttanhetam bhagavata, vuttamarahatati me sutam-

“Ekadhammam, bhikkhave, pajahatha; aham vo patibhogo anagamitaya.
Katamam ekadhammam? Manam, bhikkhave, ekadhammam pajahatha; aham vo
patibhogo anagamitaya’ti. Etamattham bhagava avoca. Tatthetam iti vuccati-

“Yena manena mattase, satta gacchanti duggatim;
tam manam sammadannaya, pajahanti vipassino;
pahaya na punayanti, imam lokam kudacananti.

Ayampi attho vutto bhagavata, iti me sutanti. Chattham.

7. Sabbaparinnasuttam



7. Vuttanhetam bhagavata, vuttamarahatati me sutam-

“Sabbam, bhikkhave, anabhijanam aparijanam tattha cittam avirajayam appa-
jaham abhabbo dukkhakkhayaya. Sabbanca kho, bhikkhave, abhijanam parijanam
tattha cittam virdjayam pajaham bhabbo dukkhakkhayaya”ti. Etamattham
bhagava avoca. Tatthetam iti vuccati-

“Yo (..0198) sabbam sabbato natva, sabbatthesu na rajjati;
sa ve sabbaparinna § so, sabbadukkhamupaccaga’ti §.

Ayampi attho vutto bhagavata, iti me sutanti. Sattamam.

8. Manaparinnasuttam

8. Vuttanhetam bhagavata, vuttamarahatati me sutam-

“Manam, bhikkhave, anabhijanam aparijanam tattha cittam avirajayam appa-
jaham abhabbo dukkhakkhayaya. Mananca kho, bhikkhave, abhijanam parijanam
tattha cittam virajayam pajaham bhabbo dukkhakkhayaya”ti. Etamattham
bhagava avoca. Tatthetam iti vuccati-

“Manupeta ayam paja, managantha bhave rat3;

manam aparijananta, agantaro punabbhavam.

“Ye ca manam pahantvana, vimutta manasankhaye;

te managanthabhibhuno, sabbadukkhamupaccagun’ti §.
Ayampi attho vutto bhagavata, iti me sutanti. Atthamam.

9. Lobhaparinnasuttam

9. Vuttanhetam bhagavata, vuttamarahatati me sutam-

“Lobham, bhikkhave, anabhijanam aparijanam tattha cittam avirdjayam appa-
jaham abhabbo dukkhakkhayaya. Lobhanca kho, bhikkhave, abhijanam parijanam
tattha cittam virdjayam pajaham bhabbo dukkhakkhayaya”ti. Etamattham
bhagava avoca. Tatthetam iti vuccati-

“Yena lobhena luddhase, satta gacchanti duggatim;
tam lobham sammadannaya, pajahanti vipassino;
pahaya na punayanti, imam lokam kudacananti.

Ayampi attho vutto bhagavata, iti me sutanti. Navamam.

10. Dosaparinnasuttam

10. Vuttanhetam (..0199) bhagavata, vuttamarahatati me sutam-

“Dosam, bhikkhave, anabhijanam aparijanam tattha cittam avirajayam appa-
jaham abhabbo dukkhakkhayaya. Dosanca kho, bhikkhave, abhijanam parijanam
tattha cittam virdjayam pajaham bhabbo dukkhakkhayaya”ti. Etamattham
bhagava avoca. Tatthetam iti vuccati-



“Yena dosena dutthase, satta gacchanti duggatim;

tam dosam sammadannaya, pajahanti vipassino;

pahaya na punayanti, imam lokam kudacananti.
Ayampi attho vutto bhagavata, iti me sutanti. Dasamam.

Pathamo vaggo nitthito.
Tassuddanam-
Ragadosa atha moho, kodhamakkha manam sabbam;

manato ragadosa puna dve, pakasita vaggamahu pathamanti.

2. Dutiyavaggo



1. Mohaparinnasuttam

11. Vuttanhetam bhagavata, vuttamarahatati me sutam-

“Moham, bhikkhave, anabhijanam aparijanam tattha cittam avirajayam appa-
jaham abhabbo dukkhakkhayaya. Mohanca kho, bhikkhave, abhijanam parijanam
tattha cittam virdjayam pajaham bhabbo dukkhakkhayaya”ti. Etamattham
bhagava avoca. Tatthetam iti vuccati-

“Yena mohena miilhase, satta gacchanti duggatim;
tam moham sammadannaya, pajahanti vipassino;
pahaya na punayanti, imam lokam kudacananti.

Ayampi attho vutto bhagavata, iti me sutanti. Pathamam.

2. Kodhaparinnasuttam

12. Vuttanhetam (..0200) bhagavata, vuttamarahatati me sutam-

“Kodham, bhikkhave, anabhijanam aparijanam tattha cittam avirdjayam appa-
jaham abhabbo dukkhakkhayaya. Kodhanca kho, bhikkhave, abhijanam parijanam
tattha cittam virdjayam pajaham bhabbo dukkhakkhayaya”ti. Etamattham
bhagava avoca. Tatthetam iti vuccati-

“Yena kodhena kuddhase, satta gacchanti duggatim;
tam kodham sammadannaya, pajahanti vipassino;
pahaya na punayanti, imam lokam kudacananti.

Ayampi attho vutto bhagavata, iti me sutanti. Dutiyam.

3.Makkhaparinnasuttam

13. Vuttanhetam bhagavata, vuttamarahatati me sutam-

“Makkham, bhikkhave, anabhijanam aparijanam tattha cittam avirajayam appa-
jaham abhabbo dukkhakkhayaya. Makkhanca kho, bhikkhave, abhijanam pari-
janam tattha cittam virajayam pajaham bhabbo dukkhakkhayaya’ti. Etamattham
bhagava avoca. Tatthetam iti vuccati-

“Yena makkhena makkhase, satta gacchanti duggatim;
tam makkham sammadannaya, pajahanti vipassino;
pahaya na punayanti, imam lokam kudacananti.

Ayampi attho vutto bhagavata, iti me sutanti. Tatiyam.

4. Avijjanivaranasuttam
14. Vuttanhetam bhagavata, vuttamarahatati me sutam-

“Naham, bhikkhave, annam ekanivaranampi samanupassami yena § nivara-
nena nivuta paja digharattam sandhavanti samsaranti yathayidam, bhikkhave, avi-



jjanivaranam §&. Avijjanivaranena hi, bhikkhave, nivuta paja digharattam sandha-
vanti samsaranti’ti. Etamattham bhagava avoca. Tatthetam iti vuccati-
“Natthanno (..0201) ekadhammopi, yenevam § nivuta paja;
samsaranti ahorattam, yatha mohena avuta.
“Ye ca moham pahantvana, tamokhandham & padalayum;
na te puna samsaranti, hetu tesam na vijjati ti.
Ayampi attho vutto bhagavata, iti me sutanti. Catuttham.

5. Tanhasamyojanasuttam

15. Vuttanhetam bhagavata, vuttamarahatati me sutam-

“Naham, bhikkhave, annam ekasamyojanampi samanupassamiyena § samyo-
janena samyutta satta digharattam sandhavanti samsaranti yathayidam,
bhikkhave, tanhasamyojanam &. Tanhasamyojanena hi, bhikkhave, samyutta
satta digharattam sandhavanti samsaranti’'ti. Etamattham bhagava avoca.
Tatthetam iti vuccati-

“Tanhadutiyo puriso, dighamaddhana samsaram;
itthabhavannathabhavam §, samsaram nativattati.
“Etamadinavam & natva, tanham & dukkhassa sambhavam.
vitatanho anadano, sato bhikkhu paribbaje’ti.

Ayampi attho vutto bhagavata, iti me sutanti. Pancamam.

6. Pathamasekhasuttam

16. Vuttanhetam bhagavata, vuttamarahatati me sutam-

“Sekhassa, bhikkhave, bhikkhuno appattamanasassa anuttaram yogakkhemam
patthayamanassa viharato ajjhattikam anganti karitva nannam ekangampi sama-
nupassami yam evam bahupakaram yathayidam, bhikkhave, yoniso manasikaro.
Yoniso, bhikkhave, bhikkhu manasi karonto akusalam pajahati (..0202), kusalam
bhaveti"ti. Etamattham bhagava avoca. Tatthetam iti vuccati-

“Yoniso manasikaro, dhammo sekhassa bhikkhuno;
natthanno evam bahukaro, uttamatthassa pattiya;
yoniso padaham bhikkhu, khayam dukkhassa papune’ti.

Ayampi attho vutto bhagavata, iti me sutanti. Chattham.

7. Dutiyasekhasuttam

17. Vuttanhetam bhagavata, vuttamarahatati me sutam-

“Sekhassa, bhikkhave, bhikkhuno appattamanasassa anuttaram yogakkhemam
patthayamanassa viharato bahiram anganti karitva nannam ekangampi samanu-
passami yam evam bahtpakaram yathayidam, bhikkhave, kalyanamittata. Kalya-
namitto, bhikkhave, bhikkhu akusalam pajahati, kusalam bhaveti'ti. Etamattham



bhagava avoca. Tatthetam iti vuccati-
“Kalyanamitto yo bhikkhu, sappatisso sagaravo;
karam mittanam vacanam, sampajano patissato;
papune anupubbena, sabbasamyojanakkhayanti.
Ayampi attho vutto bhagavata, iti me sutanti. Sattamam.

8. Sanghabhedasuttam

18. Vuttanhetam bhagavata, vuttamarahatati me sutam-

“Ekadhammo, bhikkhave, loke uppajjamano uppajjati bahujanahitaya bahujana-
sukhaya bahuno janassa anatthaya ahitaya dukkhaya devamanussanam. Katamo
ekadhammo? Sanghabhedo. Sanghe kho pana, bhikkhave, bhinne annamannam
bhandanani ceva honti, annamannam paribhasa ca honti, annamannam pari-
kkhepa ca honti, annamannam pariccajana ca honti. Tattha appasanna ceva
nappasidanti, pasannananca ekaccanam annathattam hoti"ti. Etamattham
bhagava avoca. Tatthetam iti vuccati-

“Apayiko (..0203) nerayiko, kappattho sanghabhedako;
vaggaramo adhammattho, yogakkhema padhamsati §.
sangham samaggam bhetvana &, kappam nirayamhi paccati ti.

Ayampi attho vutto bhagavata, iti me sutanti. Atthamam.

9. Sanghasamaggisuttam

19. Vuttanhetam bhagavata, vuttamarahatati me sutam-

“Ekadhammo, bhikkhave, loke uppajjamano uppajjati bahujanahitaya bahujana-
sukhaya bahuno janassa atthaya hitaya sukhaya devamanussanam. Katamo eka-
dhammo? Sanghasamaggi. Sanghe kho pana, bhikkhave, samagge na ceva anna-
mannam bhandanani honti, na ca annamannam paribhasa honti, na ca anna-
mannam parikkhepa honti, na ca annamannam pariccajana honti. Tattha appa-
sanna ceva pasidanti, pasannananca bhiyyobhavo hoti'ti. Etamattham bhagava
avoca. Tatthetam iti vuccati-

“Sukha sanghassa samaggi, samagganancanuggaho;
samaggarato dhammattho, yogakkhema na dhamsati;
sangham samaggam katvana, kappam saggamhi modatiti.

Ayampi attho vutto bhagavata, iti me sutanti. Navamam.

10. Padutthacittasuttam

20. Vuttanhetam bhagavata, vuttamarahatati me sutam-

“Idhaham, bhikkhave, ekaccam puggalam padutthacittam evam cetasa ceto
paricca pajanami- ‘imamhi cayam samaye puggalo kalankareyya yathabhatam
nikkhitto evam niraye’. Tam kissa hetu? Cittam hissa, bhikkhave, paduttham. Ceto-



padosahetu kho pana, bhikkhave, evamidhekacce satta kayassa bheda param
marana apayam duggatim vinipatam nirayam upapajjanti’ti. Etamattham bhagava
avoca. Tatthetam iti vuccati-

“Padutthacittam (..0204) natvana, ekaccam idha puggalam;

etamatthanca byakasi, buddho bhikkhina santike.

“Imamhi cayam samaye, kalam kayiratha puggalo;



nirayam upapajjeyya, cittam hissa padusitam.

“Yatha haritva nikkhipeyya, evameva tathavidho;

cetopadosahetu hi, satta gacchanti duggatin”ti.
Ayampi attho vutto bhagavata, iti me sutanti. Dasamam.

Dutiyo vaggo nitthito.

Tassuddanam-
Moho kodho atha makkho, vijja tanha sekhaduve ca;
bhedo samaggipuggalo §, vaggamahu dutiyanti vuccatiti.

3. Tatiyavaggo

1. Pasannacittasuttam

21. Vuttanhetam bhagavata, vuttamarahatati me sutam-

“Idhaham, bhikkhave, ekaccam puggalam pasannacittam evam cetasa ceto
paricca pajanami- ‘imamhi cayam samaye puggalo kalam kareyya yathabhatam
nikkhitto evam sagge’. Tam kissa hetu? Cittam hissa, bhikkhave, pasannam. Ceto-
pasadahetu kho pana, bhikkhave, evamidhekacce satta kayassa bheda param
marana sugatim saggam lokam upapajjanti’ti. Etamattham bhagava avoca.
Tatthetam iti vuccati-

“Pasannacittam natvana, ekaccam idha puggalam;
etamatthanca byakasi, buddho bhikkhina santike.
“Imamhi (..0205) cayam samaye, kalam kayiratha puggalo;
sugatim upapajjeyya, cittam hissa pasaditam.

“Yatha haritva nikkhipeyya, evameva tathavidho;
cetopasadahetu hi, satta gacchanti suggatin’ti.

Ayampi attho vutto bhagavata, iti me sutanti. Pathamam.

2. Mettasuttam

22. Vuttanhetam bhagavata, vuttamarahatati me sutam-

“Ma, bhikkhave, punnanam bhayittha. Sukhassetam, bhikkhave, adhivacanam
itthassa kantassa piyassa manapassa yadidam punnani &. Abhijanami kho
panaham, bhikkhave, digharattam katanam punnanam ittham kantam piyam
manapam vipakam paccanubhtutam. Satta vassani mettacittam bhavetva satta
samvattavivattakappe nayimam lokam punaragamasim. Samvattamane sudam,
bhikkhave, kappe abhassaripago homi; vivattamane kappe sunnam brahmavi-
manam upapajjami.

“Tatra sudam, bhikkhave, brahma homi mahabrahma abhibhl anabhibhito



annadatthudaso vasavatti. Chattimsakkhattum kho panaham, bhikkhave, sakko
ahosim devanamindo; anekasatakkhattum raja ahosim cakkavatti dhammiko
dhammaraja caturanto vijitavi janapadatthavariyappatto sattaratanasamannagato.
Ko pana vado padesarajjassa!

“Tassa mayham, bhikkhave, etadahosi- ‘kissa nu kho me idam kammassa
phalam, kissa kammassa vipako, yenaham etarahi evammahiddhiko evammaha-
nubhavo’ti? Tassa mayham, bhikkhave, etadahosi- ‘tinnam kho me idam
kammanam phalam, tinnam kammanam vipako, yenaham etarahi evammanhi-
ddhiko evammahanubhavoti, seyyathidam &- danassa, damassa, sannama-
ssa’’ti. Etamattham bhagava avoca. Tatthetam iti vuccati-

“Punnameva so sikkheyya, ayataggam sukhudrayam;
dananca samacariyanca, mettacittanca bhavaye.

“Ete (..0206) dhamme bhavayitva, tayo sukhasamuddaye §.
abyapajjham § sukham lokam, pandito upapajjati’ti.

Ayampi attho vutto bhagavata, iti me sutanti. Dutiyam.

3. Ubhayatthasuttam

23. Vuttanhetam bhagavata, vuttamarahatati me sutam-

“Ekadhammo, bhikkhave, bhavito bahulikato ubho atthe samadhigayha titthati-
ditthadhammikanceva attham samparayikanca. Katamo ekadhammo? Appamado
kusalesu dhammesu. Ayam kho, bhikkhave, ekadhammo bhavito bahulikato ubho
atthe samadhigayha titthati- ditthadhammikanceva attham samparayikanca’ti. Eta-
mattham bhagava avoca. Tatthetam iti vuccati-

“Appamadam pasamsanti, punnakiriyasu pandita;
appamatto ubho atthe, adhiganhati pandito.

“Ditthe dhamme ca yo attho, yo cattho samparayiko;
atthabhisamaya dhiro, panditoti pavuccati ti.

Ayampi attho vutto bhagavata, iti me sutanti. Tatiyam.

4. Atthipunjasuttam

24. Vuttanhetam bhagavata, vuttamarahatati me sutam-

“Ekapuggalassa, bhikkhave, kappam sandhavato samsarato siya evam maha
atthikankalo atthipunjo atthirasi yathayam vepullo pabbato: sace samharako assa,
sambhatanca na vinasseyya’ti. Etamattham bhagava avoca. Tatthetam iti vuccati-

“Ekassekena kappena, puggalassatthisancayo;

siya pabbatasamo rasi, iti vuttam mahesina.

“So kho panayam akkhato, vepullo pabbato mah3;

uttaro gijjhakttassa, magadhanam giribbaje.

“Yato (..0207) ca ariyasaccani, sammappannaya passati;
dukkham dukkhasamuppadam, dukkhassa ca atikkamam;



ariyancatthangikam maggam, dukkhlipasamagaminam.

“Sa sattakkhattum paramam, sandhavitvana puggalo;

dukkhassantakaro hoti, sabbasamyojanakkhaya’ti.
Ayampi attho vutto bhagavata, iti me sutanti. Catuttham.

5. Musavadasuttam

25. Vuttanhetam bhagavata, vuttamarahatati me sutam-

“Ekadhammam atitassa, bhikkhave, purisapuggalassa naham tassa kinci papa-
kammam akaraniyanti vadami. Katamam ekadhammam? Yadidam § bhikkhave,
sampajanamusavado’ti. Etamattham bhagava avoca. Tatthetam iti vuccati-

“Ekadhammam atitassa, musavadissa jantuno;
vitinnaparalokassa, natthi papam akariyan”ti.

Ayampi attho vutto bhagavata, iti me sutanti. Pancamam.

6. Danasuttam

26. Vuttanhetam bhagavata, vuttamarahatati me sutam-

“Evance, bhikkhave, satta janeyyum danasamvibhagassa vipakam yathaham
janami, na adatva bhunjeyyum, na ca nesam maccheramalam cittam pariyadaya
tittheyya. Yopi nesam assa carimo alopo carimam kabalam, tatopi na asamvibha-
jitva bhunjeyyum, sace nesam patiggahaka assu. Yasma ca kho, bhikkhave, satta
na evam jananti danasamvibhagassa vipakam yathaham janami, tasma adatva
bhunjanti, maccheramalanca nesam cittam pariyadaya titthati'ti. Etamattham
bhagava avoca. Tatthetam iti vuccati-

“Evam ce satta janeyyum, yathavuttam mahesina;
vipakam samvibhagassa, yatha hoti mahapphalam.
“Vineyya (..0208) maccheramalam, vippasannena cetasa;
dajjum kalena ariyesu, yattha dinnam mahapphalam.
“Annanca datva § bahuno, dakkhineyyesu dakkhinam:;
ito cuta manussatta, saggam gacchanti dayaka.

“Te ca saggagata § tattha, modanti kamakamino;
vipakam samvibhagassa, anubhonti amacchara’ti.

Ayampi attho vutto bhagavata, iti me sutanti. Chattham.

7. Mettabhavanasuttam

27. Vuttanhetam bhagavata, vuttamarahatati me sutam-
“Yani kanici, bhikkhave, opadhikani punnakiriyavatthGini sabbani tani mettaya

cetovimuttiya kalam nagghanti solasim. Mettayeva tani cetovimutti adhiggahetva
bhasate ca tapate ca virocati ca.

“Seyyathapi, bhikkhave, ya kaci tarakarlpanam pabha sabba ta candiya



pabhaya kalam nagghanti solasim, candapabhayeva ta adhiggahetva bhasate ca
tapate ca virocati ca; evameva kho, bhikkhave, yani kanici opadhikani punnakiriya-
vatthtini sabbani tani mettaya cetovimuttiya kalam nagghanti solasim, mettayeva
tani cetovimutti adhiggahetva bhasate ca tapate ca virocati ca.



tavalahake deve § adicco nabham abbhussakkamano § sabbam akasagatam §
tamagatam abhivihacca § bhasate ca tapate ca virocati ca; evameva kho,
bhikkhave, yani kanici opadhikani punnakiriyavatthlini sabbani tani mettaya ceto-
vimuttiya kalam nagghanti solasim, mettayeva tani cetovimutti adhiggahetva
bhasate ca tapate ca virocati ca.

“Seyyathapi (..0209), bhikkhave, rattiya pacclisasamayam osadhitaraka
bhasate ca tapate ca virocati ca; evameva kho, bhikkhave, yani kanici opadhikani
punnakiriyavatthlini sabbani tani mettaya cetovimuttiya kalam nagghanti solasim
, mettayeva tani cetovimutti adhiggahetva bhasate ca tapate ca virocati ca’ti. Eta-
mattham bhagava avoca. Tatthetam iti vuccati-

“Yo ca mettam bhavayati, appamanam patissato;
tand § samyojana honti, passato upadhikkhayam.
“Ekampi ce panamadutthacitto, mettayati kusalo tena hoti;
sabbe ca pane manasanukampam, pahltamariyo pakaroti punnam.
“Ye § sattasandam pathavim vijitva, rajisayo § yajamananupariyaga.
assamedham purisamedham, sammapasam vajapeyyam niraggalam.
“Mettassa cittassa subhavitassa, kalampite nanubhavanti solasim;
candappabha taraganava sabbe.
“Yo na hanti na ghateti, na jinati na japaye;
mettamso sabbabhitesu, veram tassa na kenaci ti.

Ayampi attho vutto bhagavata, iti me sutanti. Sattamam.

Tatiyo vaggo nitthito.

Tassuddanam-

Cittam (..0210) mettam & ubho atthe, punjam vepullapabbatam;
sampajanamusavado, dananca mettabhavana §.

Sattimani ca § suttani, purimani ca visati;

ekadhammesu suttanta, sattavisatisangahati.

Ekakanipato nitthito.
2. Dukanipato

1. Pathamavaggo

1. Dukkhaviharasuttam



28. (dve (..0211) dhamme anukkati) § vuttanhetam bhagavata, vuttamarahatati
me sutam-

“Dvihi, bhikkhave, dhammehi samannagato bhikkhu dittheva dhamme dukkham
viharati savighatam sa-upayasam saparilaham; kayassa bheda param marana
duggati patikankha. Katamehi dvihi? Indriyesu aguttadvarataya § ca, bhojane
amattannutaya § ca. Imehi kho, bhikkhave, dvihi dhammehi samannagato
bhikkhu dittheva dhamme dukkham viharati savidhatam sa-upayasam sapari-
laham; kayassa bheda param marana duggati patikankha’ti. Etamattham
bhagava avoca. Tatthetam iti vuccati-

“Cakkhu sotanca ghananca, jivha kayo tatha mano;

etani yassa dvarani, aguttanidha § bhikkhuno.

“Bhojanamhi amattanni, indriyesu asamvuto;

kayadukkham cetodukkham, dukkham so adhigacchati.

“Dayhamanena kayena, dayhamanena cetasa;

diva va yadi va rattim, dukkham viharati tadiso’ti.
Ayampi attho vutto bhagavata, iti me sutanti. Pathamam.

2. Sukhaviharasuttam

29. Vuttanhetam bhagavata, vuttamarahatati me sutam-

“Dvihi, bhikkhave, dhammehi samannagato bhikkhu dittheva dhamme sukham
viharati avighatam anupayasam aparilaham; kayassa bheda param marana
sugati patikankha (..0212). Katamehi dvihi? Indriyesu guttadvarataya ca, bhojane
mattannutaya ca. Imehi kho, bhikkhave, dvihi dhammehi samannagato bhikkhu
dittheva dhamme sukham viharati avighatam anupayasam aparilaham; kayassa
bheda param marana sugati patikankha”ti. Etamattham bhagava avoca. Tatthetam
iti vuccati-

“Cakkhu sotanca ghananca, jivha kayo tatha §&§ mano;
etani yassa dvarani, suguttanidha bhikkhuno.
“Bhojanamhi ca mattannd, indriyesu ca samvuto;
kayasukham cetosukham, sukham so adhigacchati.
“Adayhamanena kayena, adayhamanena cetas3;
diva va yadi va rattim, sukham viharati tadiso’ti.

Ayampi attho vutto bhagavata, iti me sutanti. Dutiyam.

3. Tapaniyasuttam

30. Vuttanhetam bhagavata, vuttamarahatati me sutam-

“Dveme, bhikkhave, dhamma tapaniya. Katame dve? ldha, bhikkhave, ekacco
akatakalyano hoti, akatakusalo, akatabhiruttano, katapapo, kataluddo, katakibbiso.
So ‘akatam me kalyanan'tipi tappati, ‘katam me papan’tipi tappati. Ime kho,
bhikkhave, dve dhamma tapaniya’ti. Etamattham bhagava avoca. Tatthetam iti



vuccati-
“Kayaduccaritam katva, vaciduccaritani ca;
manoduccaritam katva, yancannam dosasanhitam.
“Akatva kusalam kammam, katvanakusalam bahum;
kayassa bheda duppanno, nirayam sopapajjati’'ti §.
Ayampi attho vutto bhagavata, iti me sutanti. Tatiyam.

4. Atapaniyasuttam

31. Vuttanhetam (..0213) bhagavata, vuttamarahatati me sutam-

“Dveme, bhikkhave, dhamma atapaniya. Katame dve? Idha, bhikkhave, ekacco
katakalyano hoti, katakusalo, katabhiruttano, akatapapo, akataluddo, akatakibbiso.
So ‘katam me kalyanan’tipi na tappati, ‘akatam me papan’tipi na tappati. Ime kho,
bhikkhave, dve dhamma atapaniya’ti. Etamattham bhagava avoca. Tatthetam iti
vuccati-

“Kayaduccaritam hitva, vaciduccaritani ca;
manoduccaritam hitva, yancannam dosasanhitam.
“Akatvakusalam kammam, katvana kusalam bahum;
kayassa bheda sappanno, saggam so upapajjati’ti.

Ayampi attho vutto bhagavata, iti me sutanti. Catuttham.

5. Pathamasilasuttam

32. Vuttanhetam bhagavata, vuttamarahatati me sutam-

“Dvihi, bhikkhave, dhammehi samannagato puggalo yathabhatam nikkhitto
evam niraye. Katamehi dvihi? Papakena ca silena, papikaya ca ditthiya. Imehi kho,
bhikkhave, dvihi dhammehi samannagato puggalo yathabhatam nikkhitto evam
niraye”ti. Etamattham bhagava avoca. Tatthetam iti vuccati-

“Papakena ca silena, papikaya ca ditthiy3a;
etehi dvihi dhammehi, yo samannagato naro;
kayassa bheda duppanno, nirayam sopapajjati’ti.

Ayampi attho vutto bhagavata, iti me sutanti. Pancamam.

6. Dutiyasilasuttam

33. Vuttanhetam bhagavata, vuttamarahatati me sutam-

“Dvihi, bhikkhave, dhammehi samannagato puggalo yathabhatam nikkhitto
evam sagge. Katamehi dvihi? Bhaddakena ca silena, bhaddikaya ca ditthiya.
Imehi (..0214) kho, bhikkhave, dvihi dhammehi samannagato puggalo yatha-
bhatam nikkhitto evam sagge’ti. Etamattham bhagava avoca. Tatthetam iti
vuccati-

“Bhaddakena ca silena, bhaddikaya ca ditthiya;



etehi dvihi dhammehi, yo samannagato naro;
kayassa bheda sappanno, saggam so upapajjatiti.
Ayampi attho vutto bhagavata, iti me sutanti. Chattham.
7. Atapisuttam

34. Vuttanhetam bhagavata, vuttamarahatati me sutam-



naya, abhabbo anuttarassa yogakkhemassa adhigamaya. Atapl ca kho,
“Anatapi, bhikkhave, bhikkhu anottapi & abhabbo sambodhaya, abhabbo nibba-
naya, abhabbo anuttarassa yogakkhemassa adhigamaya. Atapl ca kho,
bhikkhave, bhikkhu ottapi § bhabbo sambodhaya, bhabbo nibbanaya, bhabbo
anuttarassa yogakkhemassa adhigamaya’ti. Etamattham bhagava avoca.
Tatthetam iti vuccati-
“Anatapi anottapi, kusito hinaviriyo;
yo thinamiddhabahulo, ahiriko anadaro;
abhabbo tadiso bhikkhu, phutthum sambodhimuttamam.
samyojanam jatijaraya chetva, idheva sambodhimanuttaram phuse’ti.
Ayampi attho vutto bhagavata, iti me sutanti. Sattamam.

8. Pathamanakuhanasuttam

35. Vuttanhetam bhagavata, vuttamarahatati me sutam-

“Nayidam, bhikkhave, brahmacariyam vussati janakuhanattham, na janalapa-
nattham, na labhasakkarasilokanisamsattham, na ‘iti mam jano janatiG'ti. Atha kho
idam, bhikkhave (..0215), brahmacariyam vussati samvaratthanceva pahanattha-
nca’ti. Etamattham bhagava avoca. Tatthetam iti vuccati-

“Samvarattham pahanattham, brahmacariyam anitiham;
adesayi so bhagava, nibbanogadhagaminam.

“Esa maggo mahattehi §, anuyato mahesibhi §.

ye ye tam patipajjanti, yatha buddhena desitam;
dukkhassantam karissanti, satthusasanakarino”ti.

Ayampi attho vutto bhagavata, iti me sutanti. Atthamam.

9. Dutiyanakuhanasuttam

36. Vuttanhetam bhagavata, vuttamarahatati me sutam-

“Nayidam, bhikkhave, brahmacariyam vussati janakuhanattham, na janalapa-
nattham, na labhasakkarasilokanisamsattham, na ‘iti mam jano janatiG'ti. Atha kho
idam, bhikkhave, brahmacariyam vussati abhinnatthanceva parinnatthanca”ti. Eta-
mattham bhagava avoca. Tatthetam iti vuccati-

“Abhinnattham parinnattham, brahmacariyam anitiham;
adesayi so bhagava, nibbanogadhagaminam.

“Esa maggo mahattehi, anuyato mahesibhi;

ye ye tam patipajjanti, yatha buddhena desitam;
dukkhassantam karissanti, satthusasanakarino”ti.

Ayampi attho vutto bhagavata, iti me sutanti. Navamam.



10. Somanassasuttam

37. Vuttanhetam bhagavata, vuttamarahatati me sutam-

“Dvihi, bhikkhave, dhammehi samannagato bhikkhu dittheva dhamme sukhaso-
manassabahulo viharati, yoni cassa § araddha hoti asavanam khayaya. Kata-
mehi (..0216) dvihi? Samvejaniyesu thanesu samvejanena, samviggassa ca
yoniso padhanena. Imehi kho, bhikkhave, dvihi dhammehi samannagato bhikkhu
dittheva dhamme sukhasomanassabahulo viharati, yoni cassa araddha hoti asa-
vanam khayaya”ti. Etamattham bhagava avoca. Tatthetam iti vuccati-

“Samvejaniyatthanesu §, samvijjetheva pandito;
atapi nipako bhikkhu, pannaya samavekkhiya.
cetosamathamanuyutto, khayam dukkhassa papune’ti.

Ayampi attho vutto bhagavata, iti me sutanti. Dasamam.

Pathamo vaggo nitthito.

Tassuddanam-
Dve ca bhikkht tapaniya, tapaniya paratthehi;
atapi § nakuhana dve §, somanassena te dasati.

2. Dutiyavaggo

1. Vitakkasuttam

38. Vuttanhetam bhagavata, vuttamarahatati me sutam-

“Tathagatam, bhikkhave, arahantam sammasambuddham dve vitakka bahulam
samudacaranti- khemo ca vitakko, paviveko ca §. Abyapajjharamo &, bhikkhave,
tathagato abyapajjharato. Tamenam, bhikkhave, tathagatam abyapajjharamam
abyapajjharatam eseva vitakko bahulam samudacarati- ‘imayaham iriyaya na
kinci byabadhemitasam va thavaram va'ti.

“Pavivekaramo (..0217), bhikkhave, tathagato pavivekarato. Tamenam,
bhikkhave, tathagatam pavivekaramam pavivekaratam eseva vitakko bahulam
samudacarati- ‘'yam akusalam tam pahinan’ti.

“Tasmatiha, bhikkhave, tumhepi abyapajjharama viharatha abyapajjharata.
Tesam vo, bhikkhave, tumhakam abyapajjharamanam viharatam abyapajjhara-
tanam eseva vitakko bahulam samudacarissati- ‘imaya mayam iriyaya na kinci
byabadhema tasam va thavaram va'ti.

“Pavivekarama, bhikkhave, viharatha pavivekarata. Tesam vo, bhikkhave,
tumhakam pavivekaramanam viharatam pavivekaratanam eseva vitakko bahulam
samudacarissati- ‘kim akusalam, kim appahinam, kim pajahama’’ti. Etamattham



bhagava avoca. Tatthetam iti vuccati-
“Tathagatam buddhamasayhasahinam, duve vitakka samudacaranti nam;

khemo vitakko pathamo udirito, tato viveko dutiyo pakasito.
“Tamonudam paragatam mahesim, tam pattipattam vasimam anasavam;
visantaram § tanhakkhaye vimuttam, tam ve munim antimadehadharim.
maranjaham § brimijaraya paragum.
“Sele yatha pabbatamuddhanitthito, yathapi passe janatam samantato;
tathipamam dhammamayam sumedho, pasadamaruyha samantacakkhu;
sokavatinnam janatamapetasoko, avekkhati jatijarabhibhttan’ti.

Ayampi attho vutto bhagavata, iti me sutanti. Pathamam.

2. Desanasuttam

39. Vuttanhetam (..0218) bhagavata, vuttamarahatati me sutam-
“Tathagatassa, bhikkhave, arahato sammasambuddhassa dve dhammadesana
pariyayena bhavanti. Katama dve? ‘Papam papakato passatha’ti- ayam pathama
dhammadesana; ‘papam papakato disva tattha nibbindatha virajjatha vimuccatha’-
ti- ayam dutiya dhammadesana. Tathagatassa, bhikkhave, arahato sammasambu-
ddhassa ima dve dhammadesana pariyayena bhavanti'ti. Etamattham bhagava
avoca. Tatthetam iti vuccati-
“Tathagatassa buddhassa, sabbabhiitanukampino;
pariyayavacanam passa, dve ca dhamma pakasita.
“Papakam passatha cetam &, tattha capi virajjatha.
tato virattacittase, dukkhassantam karissatha’ti.
Ayampi attho vutto bhagavata, iti me sutanti. Dutiyam.

3. Vijjasuttam

40. Vuttanhetam bhagavata, vuttamarahatati me sutam-

“Avijja, bhikkhave, pubbangama akusalanam dhammanam samapattiya anva-
deva ahirikam anottappam; vijja ca kho, bhikkhave, pubbangama kusalanam
dhammanam samapattiya anvadeva hirottappan’ti. Etamattham bhagava avoca.
Tatthetam iti vuccati-

“Ya kacima duggatiyo, asmim loke paramhi ca;
avijjamilika sabba, icchalobhasamussaya.

“Yato ca hoti papiccho, ahiriko anadaro;

tato papam pasavati, apayam tena gacchati.
“Tasma chandanca lobhanca, avijjanca virajayam;
vijjam uppadayam bhikkhu, sabba duggatiyo jahe”ti.

Ayampi attho vutto bhagavata, iti me sutanti. Tatiyam.

4. Pannaparihinasuttam



41. Vuttanhetam (..0219) bhagavata, vuttamarahatati me sutam-



dhamme dukkham viharanti savighatam sa-upayasam saparilaham; kayassa
bheda param marana duggati patikankha. Te &, bhikkhave, satta aparihina ye ari-
yaya pannaya aparihina. Te dittheva dhamme sukham viharanti avighatam anupa-
yasam aparilaham; kayassa bheda param marana sugati patikankha”ti. Eta-
mattham bhagava avoca. Tatthetam iti vuccati-

“Pannaya parihanena, passa lokam sadevakam;

nivittham namariipasmim, idam saccanti mannati.

“Panna hi settha lokasmim, yayam nibbedhagamini;

yaya samma pajanati, jatibhavaparikkhayam.

“Tesam deva manussa ca, sambuddhanam satimatam;

pihayanti hasapannanam §, sarirantimadharinan’ti.

Ayampi attho vutto bhagavata, iti me sutanti. Catuttham.

5. Sukkadhammasuttam

42. Vuttanhetam bhagavata, vuttamarahatati me sutam-

“Dveme, bhikkhave, sukka dhamma lokam palenti. Katame dve? Hiri § ca, otta-
ppanca. Ime ce, bhikkhave, dve sukka dhamma lokam na paleyyum, nayidha
pannayetha matati va matucchati va matulaniti va acariyabhariyati va garinam
darati va. Sambhedam loko agamissa yatha ajelaka kukkutaslikara sonasingala §.
Yasma ca kho, bhikkhave, ime dve sukka dhamma lokam palentitasma panna-
yati matati va matucchati va matulaniti va acariyabhariyati va garunam darati
va'ti. Etamattham bhagava avoca. Tatthetam iti vuccati-

“Yesam (..0220) ce hiri-ottappam, sabbada ca na vijjati;
vokkanta sukkamtula te, jatimaranagamino.

“Yesanca hiri-ottappam, sada samma upatthita;
virilhabrahmacariya te, santo khinapunabbhava’ti.

Ayampi attho vutto bhagavata, iti me sutanti. Pancamam.

6. Ajatasuttam

43. Vuttanhetam bhagavata, vuttamarahatati me sutam-

“Atthi, bhikkhave, ajatam abhitam akatam asankhatam. No cetam, bhikkhave,
abhavissa ajatam abhiltam akatam asankhatam, nayidha jatassa bhiitassa
katassa sankhatassa nissaranam pannayetha. Yasma ca kho, bhikkhave, atthi
ajatam abhltam akatam asankhatam, tasma jatassa bhitassa katassa sankha-
tassa nissaranam pannayati ti. Etamattham bhagava avoca. Tatthetam iti vuccati-

“Jatam bhitam samuppannam, katam sankhatamaddhuvam;
jaramaranasanghatam, roganilam § pabhanguram §.
“Aharanettippabhavam, nalam tadabhinanditum;

tassa nissaranam santam, atakkavacaram dhuvam.



“Ajatam asamuppannam, asokam virajam padam;
nirodho dukkhadhammanam, sankhartipasamo sukho’ti.
Ayampi attho vutto bhagavata, iti me sutanti. Chattham.

7. Nibbanadhatusuttam

44. Vuttanhetam bhagavata, vuttamarahatati me sutam-

“Dvema, bhikkhave, nibbanadhatuyo. Katame dve? Sa-upadisesa ca nibbana-
dhatu, anupadisesa ca nibbanadhatu.

“Katama (..0221) ca, bhikkhave, sa-upadisesa nibbanadhatu? Idha, bhikkhave,
bhikkhu araham hoti khinasavo vusitava katakaraniyo ohitabharo anuppattasa-
dattho parikkhinabhavasamyojano sammadanna vimutto. Tassa titthanteva panci-
ndriyani yesam avighatatta § manapamanapam paccanubhoti, sukhadukkham
patisamvedeti. Tassa yo ragakkhayo, dosakkhayo, mohakkhayo- ayam vuccati,
bhikkhave, sa-upadisesa nibbanadhatu.

“Katama ca, bhikkhave, anupadisesa nibbanadhatu? ldha, bhikkhave, bhikkhu
araham hoti khinasavo vusitava katakaraniyo ohitabharo anuppattasadattho pari-
kkhinabhavasamyojano sammadanna vimutto. Tassa idheva, bhikkhave, sabbave-
dayitani anabhinanditani siti bhavissanti §. Ayam vuccati, bhikkhave, anupadi-
sesa nibbanadhatu. Ima kho, bhikkhave, dve nibbanadhatuyo’ti. Etamattham
bhagava avoca. Tatthetam iti vuccati-

“Duve ima cakkhumata pakasita, nibbanadhatd anissitena tadina;

eka hi dhatu idha ditthadhammika, sa-upadisesa bhavanettisankhay3;
anupadisesa pana samparayika, yamhi nirujjhanti bhavani sabbaso.

“Ye etadannaya padam asankhatam, vimuttacitta bhavanettisankhay3;
te dhammasaradhigama khaye rata, pahamsu te sabbabhavani tadino™ti.

Ayampi attho vutto bhagavata, iti me sutanti. Sattamam.

8. Patisallanasuttam

45. Vuttanhetam bhagavata, vuttamarahatati me sutam-

“Patisallanarama §, bhikkhave, viharatha patisallanarata, ajjhattam cetosama-
thamanuyutta, anirakatajjhana, vipassanaya samannagata, brUheta sunnaga-
ranam (..0222). Patisallanaramanam, bhikkhave, viharatam patisallanaratanam
ajjhattam cetosamathamanuyuttanam anirakatamajjhananam vipassanaya sama-
nnagatanam brGhetanam sunnagaranam dvinnam phalanam annataram phalam
patikankham- dittheva dhamme anna, sati va upadisese anagamita’ti. Etamattham
bhagava avoca. Tatthetam iti vuccati-

“Ye santacitta nipaka, satimanto ca § jhayino;
samma dhammam vipassanti, kamesu anapekkhino.
“Appamadarata santa, pamade bhayadassino;
abhabba parihanaya, nibbanasseva santike”ti.



Ayampi attho vutto bhagavata, iti me sutanti. Atthamam.
9. Sikkhanisamsasuttam

46. Vuttanhetam bhagavata, vuttamarahatati me sutam-

“Sikkhanisamsa, bhikkhave, viharatha pannuttara vimuttisara satadhipateyya.
Sikkhanisamsanam, bhikkhave, viharatam pannuttaranam vimuttisaranam sata-
dhipateyyanam dvinnam phalanam annataram phalam patikankham- dittheva
dhamme anna, sati va upadisese anagamita’ti. Etamattham bhagava avoca.
Tatthetam iti vuccati-

“Paripunnasikkham & apahanadhammam, pannuttaram jatikhayantadassim.

tam ve munim antimadehadharim, maranjaham brimijaraya paragum.

“Tasma sada jhanarata samahita, atapino jatikhayantadassino;

maram sasenam abhibhuyya bhikkhavo, bhavatha jatimaranassa paraga’ti.
Ayampi attho vutto bhagavata, iti me sutanti. Navamam.

10. Jagariyasuttam

47. Vuttanhetam (..0223) bhagavata, vuttamarahatati me sutam-

“Jagaro cassa, bhikkhave, bhikkhu vihareyya sato sampajano samahito pamu-
dito vippasanno ca tattha kalavipassi ca kusalesu dhammesu. Jagarassa,
bhikkhave, bhikkhuno viharato satassa sampajanassa samahitassa pamuditassa
vippasannassa tattha kalavipassino kusalesu dhammesu dvinnam phalanam
annataram phalam patikankham- dittheva dhamme anna, sati va upadisese ana-
gamita’ti. Etamattham bhagava avoca. Tatthetam iti vuccati-

“Jagaranta sunathetam, ye sutta te pabujjhatha;

sutta jagaritam seyyo, natthi jagarato bhayam.

“Yo jagaro ca satima sampajano, samahito mudito vippasanno ca;

kalena so samma dhammam parivimamsamano, ekodibhito vihane tamam
so.

“Tasma have jagariyam bhajetha, atapi bhikkhu nipako jhanalabhr;

samyojanam jatijaraya chetva, idheva sambodhimanuttaram phuse’ti.

Ayampi attho vutto bhagavata, iti me sutanti. Dasamam.

11. Apayikasuttam
48. Vuttanhetam bhagavata, vuttamarahatati me sutam-

“Dveme, bhikkhave, apayika nerayika idamappahaya. Katame dve? Yo ca abra-
hmacari brahmacaripatinno, yo ca paripunnam parisuddham



brahmacariyam carantam amilakena abrahmacariyena anuddhamseti. Ime kho,
bhikkhave, dve apayika nerayika idamappahaya’ti. Etamattham bhagava avoca.
Tatthetam iti vuccati-
“Abhitavadi (..0224) nirayam upeti, yo vapi katva na karomi caha;
ubhopite pecca sama bhavanti, nihinakamma manuja parattha.
“Kasavakantha bahavo, papadhamma asannata;
papa papehi kammehi, nirayam te upapajjare.
“Seyyo ayogulo bhutto, tatto aggisikhGpamo;
yance bhunjeyya dussilo, ratthapindamasannato’ti.
Ayampi attho vutto bhagavata, iti me sutanti. Ekadasamam.

12. Ditthigatasuttam

49. Vuttanhetam bhagavata, vuttamarahatati me sutam-

“Dvihi, bhikkhave, ditthigatehi pariyutthita devamanussa oliyanti eke, atidha-
vanti eke; cakkhumanto ca passanti.

“Kathanca, bhikkhave, oliyanti eke? Bhavarama, bhikkhave, devamanussa
bhavarata bhavasammudita tesam bhavanirodhaya dhamme desiyamane cittam
na pakkhandati na pasidati na santitthati nadhimuccati. Evam kho, bhikkhave, oli-
yanti eke.

“Kathanca, bhikkhave, atidhavanti eke? Bhaveneva kho paneke attiyamana
harayamana jigucchamana vibhavam abhinandanti- yato kira, bho, ayam atta §
kayassa bheda param marana ucchijati vinassati na hoti param marana; etam
santam etam panitam etam yathavanti. Evam kho, bhikkhave, atidhavanti eke.

“Kathanca, bhikkhave, cakkhumanto passanti? Idha bhikkhu bhitam bhitato
passati; bhtutam bhitato disva bhtutassa nibbidaya viragaya nirodhaya patipanno
hoti. Evam kho, bhikkhave, cakkhumanto passanti'ti. Etamattham bhagava avoca.
Tatthetam iti vuccati-

“Ye (..0225) § bhiitam bhitato disva, bhltassa ca atikkamam;

yathabhtte vimuccanti, bhavatanha parikkhaya.

“Sa ve § bhitaparinno, so vitatanho bhavabhave;

bhitassa vibhava bhikkhu, nagacchati punabbhavan’ti.
Ayampi attho vutto bhagavata, iti me sutanti. Dvadasamam.

Dutiyo vaggo nitthito.

Tassuddanam-
Dve indriya dve tapaniya, silena apare duve;
anottapi kuhana dve ca, samvejaniyena te dasa.
Vitakka desana vijja, panna dhammena pancamam;
ajatam dhatusallanam, sikkha jagariyena ca;
apayaditthiya ceva §, bavisati pakasitati.



Dukanipato nitthito.

3. Tikanipato

1. Pathamavaggo

1. Mulasuttam

50. Vuttanhetam (..0226) bhagavata, vuttamarahatati me sutam-

“Tinimani, bhikkhave, akusalamilani. Katamani tini? Lobho akusalamilam,
doso akusalamilam, moho akusalamulam-imani kho, bhikkhave, tini akusalamila-
ni'ti. Etamattham bhagava avoca. Tatthetam iti vuccati-

“Lobho doso ca moho ca, purisam papacetasam;
himsanti attasambh(ita, tacasaramva samphalan”ti.

Ayampi attho vutto bhagavata, iti me sutanti. Pathamam.

2. Dhatusuttam

51. Vuttanhetam bhagavata, vuttamarahatati me sutam-

“Tisso ima, bhikkhave, dhatuyo. Katama tisso? Ritpadhatu, arlGpadhatu, niro-
dhadhatu- ima kho, bhikkhave, tisso dhatuyo’ti. Etamattham bhagava avoca.
Tatthetam iti vuccati-

“Ripadhatum & parinnaya, aripesu asanthita;

nirodhe ye vimuccanti, te jana maccuhayino.

“Kayena amatam dhatum, phusayitva § nirtipadhim.

upadhippatinissaggam, sacchikatva anasavo;

deseti sammasambuddho, asokam virajam padan’ti.
Ayampi attho vutto bhagavata, iti me sutanti. Dutiyam.

3. Pathamavedanasuttam

52. Vuttanhetam (..0227) bhagavata, vuttamarahatati me sutam-
“Tisso ima, bhikkhave, vedana. Katama tisso? Sukha vedana, dukkha vedan3,
adukkhamasukha vedana-
Ima kho, bhikkhave, tisso vedana’ti. Etamattham bhagava avoca. Tatthetam iti
vuccati-
“Samahito sampajano, sato buddhassa savako;
vedana ca pajanati, vedanananca sambhavam.



“Yattha ceta nirujjhanti, magganca khayagaminam;
vedananam khaya bhikkhu, nicchato parinibbuto’ti.
Ayampi attho vutto bhagavata, iti me sutanti. Tatiyam.

4. Dutiyavedanasuttam

53. Vuttanhetam bhagavata, vuttamarahatati me sutam-

“Tisso ima, bhikkhave, vedana. Katamatisso? Sukha vedana, dukkha vedana,
adukkhamasukha vedana. Sukha, bhikkhave, vedana dukkhato datthabba;
dukkha vedana sallato datthabba; adukkhamasukha vedana aniccato datthabba.
Yato kho, bhikkhave, bhikkhuno sukha vedana dukkhato dittha hoti, dukkha
vedana sallato dittha hoti, adukkhamasukha vedana aniccato dittha hoti; ayam
vuccati, bhikkhave, ‘bhikkhu ariyo sammaddaso acchecchi &, tanham, vivattayi §
samyojanam, samma manabhisamaya antamakasi dukkhassa ’ti. Etamattham
bhagava avoca. Tatthetam iti vuccati-

“Yo sukham dukkhato adda &, dukkhamaddakkhi sallato;
adukkhamasukham santam, adakkhi nam aniccato.

“Sa ve sammaddaso bhikkhu, yato tattha vimuccati;
abhinnavosito santo, sa ve yogatigo muni ti.

Ayampi attho vutto bhagavata, iti me sutanti. Catuttham.

5. Pathama-esanasuttam

54. Vuttanhetam (..0228) bhagavata, vuttamarahatati me sutam-

“Tisso ima, bhikkhave, esana. Katama tisso? Kamesana, bhavesana, brahmaca-
riyesana- ima kho, bhikkhave, tisso esana’ti. Etamattham bhagava avoca.
Tatthetam iti vuccati-

“Samahito sampajano, sato buddhassa savako;
esana ca pajanati, esanananca sambhavam.
“Yattha ceta nirujjhanti, magganca khayagaminam;
esananam khaya bhikkhu, nicchato parinibbuto’ti.

Ayampi attho vutto bhagavata, iti me sutanti. Pancamam.

6. Dutiya-esanasuttam

55. Vuttanhetam bhagavata, vuttamarahatati me sutam-

“Tisso ima, bhikkhave, esana. Katamatisso? Kamesana, bhavesana, brahma-
cariyesana- ima kho, bhikkhave, tisso esana’ti. Etamattham bhagava avoca.
Tatthetam iti vuccati-

“Kamesana bhavesana, brahmacariyesana saha;
iti saccaparamaso, ditthitthana samussaya.
“Sabbaragavirattassa, tanhakkhayavimuttino;



esana patinissattha, ditthitthana samuhata;
esananam khaya bhikkhu, niraso akathamkathi’ti.
Ayampi attho vutto bhagavata, iti me sutanti. Chattham.
7. Pathama-asavasuttam

56. Vuttanhetam bhagavata, vuttamarahatati me sutam-



ime kho, bhikkhave, tayo asava’ti. Etamattham bhagava avoca. Tatthetam iti
vuccati-
“Samahito (..0229) sampajano, sato buddhassa savako;
asave ca pajanati, asavananca sambhavam.
“Yattha ceta nirujjhanti, magganca khayagaminam;
asavanam khaya bhikkhu, nicchato parinibbuto™ti.
Ayampi attho vutto bhagavata, iti me sutanti. Sattamam.

8. Dutiya-asavasuttam

57. Vuttanhetam bhagavata, vuttamarahatati me sutam-
“Tayome, bhikkhave, asava. Katame tayo? Kamasavo, bhavasavo, avijjasavo-

ime kho, bhikkhave, tayo asava’ti. Etamattham bhagava avoca. Tatthetam iti
vuccati-

“Yassa kamasavo khino, avijja ca virajita;

bhavasavo parikkhino, vippamutto nirtpadhi;

dhareti antimam deham, jetva maram savahinin’ti §.
Ayampi attho vutto bhagavata, iti me sutanti. Atthamam.

9. Tanhasuttam

58. Vuttanhetam bhagavata, vuttamarahatati me sutam-

“Tisso ima, bhikkhave, tanha. Katama tisso? Kamatanha, bhavatanha, vibhava-
tanha- ima kho, bhikkhave, tisso tanha”ti. Etamattham bhagava avoca. Tatthetam
iti vuccati-

“Tanhayogena samyutta, rattacitta bhavabhave;

te yogayutta marassa, ayogakkhemino jang;

satta gacchanti samsaram, jatimaranagamino.

“Ye catanham pahantvana, vitatanha § bhavabhave;
te ve § parangata § loke, ye patta asavakkhayanti.

Ayampi attho vutto bhagavata, iti me sutanti. Navamam.

10. Maradheyyasuttam

59. Vuttanhetam (..0230) bhagavata, vuttamarahatati me sutam-

“Tihi, bhikkhave, dhammehi samannagato bhikkhu atikkamma maradheyyam
adiccova virocati. Katamehi tihi? Idha, bhikkhave, bhikkhu asekhena silakkha-
ndhena samannagato hoti, asekhena samadhikkhandhena samannagato hoti, ase-
khena pannakkhandhena samannagato hoti- imehi kho, bhikkhave, tihi
dhammehi samannagato bhikkhu atikkamma maradheyyam adiccova virocati ti.
Etamattham bhagava avoca. Tatthetam iti vuccati-



“Silam samadhi panna ca, yassa ete subhavita;
atikkamma maradheyyam, adiccova virocati ti.
Ayampi attho vutto bhagavata, iti me sutanti. Dasamam.

Pathamo vaggo nitthito.

Tassuddanam-
Muladhatu atha vedana duve, esana ca duve asava duve;
tanhato ca atha § maradheyyato, vaggamahu pathamanti muttamanti.

2. Dutiyavaggo

1. Punnakiriyavatthusuttam

60. Vuttanhetam bhagavata, vuttamarahatati me sutam-

“Tinimani, bhikkhave, punnakiriyavatthini. Katamani tini? Danamayam punna-
kiriyavatthu, silamayam punnakiriyavatthu, bhavanamayam punnakiriyavatthu-
imani (..0231) kho, bhikkhave, tini punnakiriyavatthlini'ti. Etamattham bhagava
avoca. Tatthetam iti vuccati-

“Punnameva so sikkheyya, ayataggam sukhudrayam;
dananca samacariyanca, mettacittanca bhavaye.
“Ete dhamme bhavayitva, tayo sukhasamuddaye;
abyapajjham sukham lokam, pandito upapajjati’ ti.
Ayampi attho vutto bhagavata, iti me sutanti. Pathamam.

2. Cakkhusuttam

61. Vuttanhetam bhagavata, vuttamarahatati me sutam-

“Tinimani, bhikkhave, cakkhini. Katamani tini? Mamsacakkhu, dibbacakkhu,
pannacakkhu- imani kho, bhikkhave, tini cakkhini’ti. Etamattham bhagava avoca.
Tatthetam iti vuccati-

“Mamsacakkhu dibbacakkhu, pannacakkhu anuttaram;

etani tini cakkhtni, akkhasi purisuttamo.

“Mamsacakkhussa uppado, maggo dibbassa cakkhuno;

yato hanam udapadi, pannacakkhu anuttaram;

yassa cakkhussa patilabha, sabbadukkha pamuccati ti.
Ayampi attho vutto bhagavata, iti me sutanti. Dutiyam.

3. Indriyasuttam

62. Vuttanhetam bhagavata, vuttamarahatati me sutam-



“Tinimani, bhikkhave, indriyani. Katamani tini? Anannatannassamitindriyam,
annindriyam, annatavindriyam- imani kho, bhikkhave, tini indriyani’ti. Etamattham
bhagava avoca. Tatthetam iti vuccati-

“Sekhassa sikkhamanassa, ujumagganusarino;
khayasmim pathamam nanam, tato anna anantara.
“Tato (..0232) anna vimuttassa, nanam ve hoti tadino;
akuppa me vimuttiti, bhavasamyojanakkhaya.

“Sa ve § indriyasampanno, santo santipade rato;
dhareti antimam deham, jetva maram savahinin’ti.

Ayampi attho vutto bhagavata, iti me sutanti. Tatiyam.

4. Addhasuttam

63. Vuttanhetam bhagavata, vuttamarahatati me sutam-

“Tayome, bhikkhave, addha. Katame tayo? Atito addha, anagato addha, paccu-
ppanno addha- ime kho, bhikkhave, tayo addha”ti. Etamattham bhagava avoca.
Tatthetam iti vuccati-

“Akkheyyasannino satta, akkheyyasmim patitthita;
akkheyyam aparinnaya, yogamayanti maccuno.
“Akkheyyanca parinnaya, akkhataram na mannati;
phuttho vimokkho manasa, santipadamanuttaram.

“Sa ve § akkheyyasampanno, santo santipade rato;
sankhayasevi dhammattho, sankhyam nopeti vedagi’ti.

Ayampi attho vutto bhagavata, iti me sutanti. Catuttham.

5. Duccaritasuttam

64. Vuttanhetam bhagavata, vuttamarahatati me sutam-

“Tinimani, bhikkhave, duccaritani. Katamani tini? Kayaduccaritam, vaciducca-
ritam, manoduccaritam- imani kho, bhikkhave, tini duccaritani’ti. Etamattham
bhagava avoca. Tatthetam iti vuccati-

“Kayaduccaritam katva, vaciduccaritani ca;

manoduccaritam katva, yancannam dosasamhitam.

“Akatva (..0233) kusalam kammam, katvanakusalam bahum;
kayassa bheda duppanno, nirayam sopapajjati’ti.

Ayampi attho vutto bhagavata, iti me sutanti. Pancamam.

6. Sucaritasuttam
65. Vuttanhetam bhagavata, vuttamarahatati me sutam-

“Tinimani, bhikkhave, sucaritani. Katamanitini? Kayasucaritam, vacisucaritam,
manosucaritam- imani kho, bhikkhave, tini sucaritani’ti. Etamattham bhagava



avoca. Tatthetam iti vuccati-
“Kayaduccaritam hitva, vaciduccaritani ca;



manoduccaritam hitva, yancannam dosasamhitam.

“Akatvakusalam kammam, katvana kusalam bahum;

kayassa bheda sappanno, saggam so upapajjati’ti.
Ayampi attho vutto bhagavata, iti me sutanti. Chattham.

7. Soceyyasuttam

66. Vuttanhetam bhagavata, vuttamarahatati me sutam-

“Tinimani, bhikkhave, soceyyani. Katamani tini? Kayasoceyyam, vacisoceyyam,
manosoceyyam- imani kho, bhikkhave, tini soceyyani'ti. Etamattham bhagava
avoca. Tatthetam iti vuccati-

“Kayasucim vacisucim §, cetosucimanasavam;
sucim soceyyasampannam, ahu sabbappahayinan’ti §.
Ayampi attho vutto bhagavata, iti me sutanti. Sattamam.

8. Moneyyasuttam

67. Vuttanhetam (..0234) bhagavata, vuttamarahatati me sutam-

“Tinimani, bhikkhave, moneyyani. Katamani tini? Kayamoneyyam, vacimo-
neyyam, manomoneyyam- imani kho, bhikkhave, tini moneyyani'ti. Etamattham
bhagava avoca. Tatthetam iti vuccati-

“Kayamunim vacimunim, manomunimanasavam;
munim moneyyasampannam, ahu ninhatapapakan’ti §.

Ayampi attho vutto bhagavata, iti me sutanti. Atthamam.

9. Pathamaragasuttam

68. Vuttanhetam bhagavata, vuttamarahatati me sutam-

“Yassa kassaci, bhikkhave, rago appahino, doso appahino, moho appahino-
ayam vuccati, bhikkhave, ‘baddho & marassa patimukkassa marapaso yathaka-
makaraniyo & papimato. Yassa kassaci, bhikkhave, rago pahino, doso pahino,
moho pahino- ayam vuccati, bhikkhave, ‘abaddho marassa omukkassa marapaso

na yatha kamakaraniyo § papimatoti. Etamattham bhagava avoca. Tatthetam iti
vuccati-

“Yassa rago ca doso ca, avijja ca virajita;

tam bhavitattannataram, brahmabhttam tathagatam;

buddham verabhayatitam, ahu sabbappahayinan”ti.
Ayampi attho vutto bhagavata, iti me sutanti. Navamam.

10. Dutiyaragasuttam

69. Vuttanhetam bhagavata, vuttamarahatati me sutam-



“Yassa kassaci, bhikkhave, bhikkhussa va bhikkhuniya va rago appahino, doso
appahino, moho appahino- ayam vuccati, bhikkhave, na ‘atari (..0235) §
samuddam sa-Umim savicim savattam sagaham sarakkhasam’'. Yassa kassaci,
bhikkhave, bhikkhussa va bhikkhuniya va rago pahino, doso pahino, moho pahino-
ayam vuccati, bhikkhave, "atari samuddam sa-Gmim savicim savattam sagaham
sarakkhasam, tinno parangato & thale titthati brahmano’”ti. Etamattham bhagava
avoca. Tatthetam iti vuccati-

“Yassa rago ca doso ca, avijja ca virajita;

somam samuddam sagaham sarakkhasam, sa-umibhayam duttaram acca-
tari.

“Sangatigo maccujaho nirlipadhi, pahasi dukkham apunabbhavaya;

atthangato so na pamanameti, amohayi maccurajanti brdmiti.

Ayampi attho vutto bhagavata, iti me sutanti. Dasamam.

Dutiyo vaggo nitthito.

Tassuddanam-
Punnam cakkhu atha indriyani &, addha ca caritam duve soci §.
muno § atha ragaduve, puna vaggamahu dutiyamuttamanti.

3. Tatiyavaggo

1. Micchaditthikasuttam

70. Vuttanhetam bhagavata, vuttamarahatati me sutam-

“Dittha maya, bhikkhave, satta kayaduccaritena samannagata vaciduccaritena
samannagata manoduccaritena samannagata ariyanam upavadaka micchadi-
tthika micchaditthikammasamadana. Te kayassa bheda param marana apayam
duggatim vinipatam nirayam upapanna.

“Tam (..0236) kho panaham, bhikkhave, nannassa samanassa va brahma-
nassa va sutva vadami. Dittha maya, bhikkhave, satta kayaduccaritena samanna-
gata vaciduccaritena samannagata manoduccaritena samannagata ariyanam upa-
vadaka micchaditthika micchaditthikammasamadana. Te kayassa bheda param
marana apayam duggatim vinipatam nirayam upapanna. Api ca, bhikkhave,
yadeva samam natam samam dittham samam viditam tadevaham vadami.

“Dittha maya, bhikkhave, satta kayaduccaritena samannagata vaciduccaritena
samannagata manoduccaritena samannagata ariyanam upavadaka micchadi-
tthika micchaditthikammasamadana. Te kayassa bheda param marana apayam
duggatim vinipatam nirayam upapanna’ti. Etamattham bhagava avoca. Tatthetam
iti vuccati-

“Miccha manam panidhaya, miccha vacanca bhasiya §.



miccha kammani katvana, kayena idha puggalo.

“Appassutapunnakaro §, appasmim idha jivite.

kayassa bheda duppanno, nirayam sopapajjati’ti.
Ayampi attho vutto bhagavata, iti me sutanti. Pathamam.

2. Sammaditthikasuttam

71. Vuttanhetam bhagavata, vuttamarahatati me sutam-

“Dittha maya, bhikkhave, satta kayasucaritena samannagata vacisucaritena
samannagata manosucaritena samannagata ariyanam anupavadaka sammadi-
tthika sammaditthikammasamadana. Te kayassa bheda param marana sugatim
saggam lokam upapanna.

“Tam kho panaham, bhikkhave, nannassa samanassa va brahmanassa va
sutva vadami. Dittha maya, bhikkhave, satta kayasucaritena samannagata vacisu-
caritena samannagata manosucaritena samannagata ariyanam anupavadaka
sammaditthika sammaditthikammasamadana. Te kayassa bheda param (..0237)
marana sugatim saggam lokam upapanna. Api ca, bhikkhave, yadeva samam
natam samam dittham samam viditam tadevaham vadami.

“Dittha maya, bhikkhave, satta kayasucaritena samannagata vacisucaritena
samannagata manosucaritena samannagata ariyanam anupavadaka sammadi-
tthika sammaditthikammasamadana. Te kayassa bheda param marana sugatim
saggam lokam upapanna’ti. Etamattham bhagava avoca. Tatthetam iti vuccati-

“Samma manam panidhaya, samma vacanca bhasiya §;

samma kammani katvana, kayena idha puggalo.

“Bahussuto punnakaro, appasmim idha jivite;

kayassa bheda sappanno, saggam so upapajjatiti.
Ayampi attho vutto bhagavata, iti me sutanti. Dutiyam.

3. Nissaraniyasuttam

72. Vuttanhetam bhagavata, vuttamarahatati me sutam-

“Tisso ima, bhikkhave, nissaraniya § dhatuyo. Katama tisso? Kamanametam
nissaranam yadidam nekkhammam, rupanametam nissaranam yadidam aruppam,
yam kho pana kinci bhitam sankhatam paticcasamuppannam nirodho tassa nissa-
ranam- ima kho, bhikkhave, tisso nissaraniya dhatuyo”ti. Etamattham bhagava
avoca. Tatthetam iti vuccati-

“Kamanissaranam natva, rlipananca atikkamam;
sabbasankharasamatham, phusam atapi sabbada.
“Sa ve sammaddaso bhikkhu, yato tattha vimuccati;
abhinnavosito santo, sa ve yogatigo muni ti.

Ayampi attho vutto bhagavata, iti me sutanti. Tatiyam.



4. Santatarasuttam

73. Vuttanhetam (..0238) bhagavata, vuttamarahatati me sutam-
“Ripehi, bhikkhave, artpa & santatara, arlGpehi nirodho santataro”ti. Eta-
mattham bhagava avoca. Tatthetam iti vuccati-
“Ye carlplpaga satta, ye ca arlpatthayino §;



nirodham appajananta, agantaro punabbhavam.

“Ye carilipe parinnaya, aripesu asanthita;

nirodhe ye vimuccanti, te jana maccuhayino.

“Kayena amatam dhatum, phusayitva nirtipadhim;

upadhippatinissaggam, sacchikatva anasavo;

deseti sammasambuddho, asokam virajam padan’ti.
Ayampi attho vutto bhagavata, iti me sutanti. Catuttham.

5. Puttasuttam

74. Vuttanhetam bhagavata, vuttamarahatati me sutam-

“Tayome, bhikkhave, putta santo samvijjamana lokasmim. Katame tayo? Atijato,
anujato, avajatoti.

“Kathanca, bhikkhave, putto atijato hoti? Idha, bhikkhave, puttassa matapitaro
honti na buddham saranam gata, na dhammam saranam gata, na sangham
saranam gata; panatipata appativirata, adinnadana appativirata, kamesumiccha-
cara appativirata, musavada appativirata, suramerayamajjapamadatthana appati-
virata, dussila papadhamma. Putto ca nesam hoti buddham saranam gato,
dhammam saranam gato, sangham saranam gato; panatipata pativirato, adinna-
dana pativirato, kamesumicchacara pativirato, musavada pativirato, surameraya-
majjapamadatthana pativirato, silava kalyanadhammo. Evam kho, bhikkhave,
putto atijato hoti.

“Kathanca (..0239), bhikkhave, putto anujato hoti? Idha, bhikkhave, puttassa
matapitaro honti buddham saranam gata, dhammam saranam gata, sangham
saranam gata; panatipata pativirata, adinnadana pativirata, kamesumicchacara
pativirata, musavada pativirata, suramerayamajjapamadatthana pativirata, sila-
vanto kalyanadhamma. Puttopi nesam hoti buddham saranam gato, dhammam
saranam gato, sangham saranam gato; panatipata pativirato, adinnadana pativi-
rato, kamesumicchacara pativirato, musavada pativirato, suramerayamajjapama-
datthana pativirato, silava kalyanadhammo. Evam kho, bhikkhave, putto anujato
hoti.

“Kathanca, bhikkhave, putto avajato hoti? Idha, bhikkhave, puttassa matapitaro
honti buddham saranam gata, dhammam saranam gata, sangham saranam gat3a;
panatipata pativirata, adinnadana pativirata, kamesumicchacara pativirata, musa-
vada pativirata, suramerayamajjapamadatthana pativirata, silavanto kalyana-
dhamma. Putto ca nesam hoti na buddham saranam gato, na dhammam saranam
gato, na sangham saranam gato; panatipata appativirato, adinnadana appativirato,
kamesumicchacara appativirato, musavada appativirato, suramerayamajjapama-
datthana appativirato, dussilo papadhammo. Evam kho, bhikkhave, putto avajato
hoti. Ime kho, bhikkhave, tayo puttd santo samvijjamana lokasmin”ti. Etamattham
bhagava avoca. Tatthetam iti vuccati-

“Atijatam anujatam, puttamicchanti pandita;



avajatam na icchanti, yo hoti kulagandhano.

“Ete kho putta lokasmim, ye bhavanti upasaka;

saddha silena sampanna, vadanni vitamacchara;

cando abbhaghana mutto, parisasu virocare’ti.
Ayampi attho vutto bhagavata, iti me sutanti. Pancamam.

6. Avutthikasuttam

75. Vuttanhetam bhagavata, vuttamarahatati me sutam-

“Tayome, bhikkhave, puggala santo samvijjamana lokasmim. Katame tayo?
Avutthikasamo, padesavassi, sabbatthabhivassi.

“Kathanca (..0240), bhikkhave, puggalo avutthikasamo hoti? Idha, bhikkhave,
ekacco puggalo sabbesanneva na data hoti, samanabrahmanakapanaddhikavani-
bbakayacakanam & annam panam vattham yanam malagandhavilepanam seyya-
vasathapadipeyyam. Evam kho, bhikkhave, puggalo avutthikasamo hoti.

“Kathanca, bhikkhave, puggalo padesavassi hoti? Idha, bhikkhave, ekacco
puggalo ekaccanam data (hoti) §, ekaccanam na data hoti samanabrahmanaka-
panaddhikavanibbakayacakanam annam panam vattham yanam malagandhavile-
panam seyyavasathapadipeyyam. Evam kho, bhikkhave, puggalo padesavassi
hoti.

“Kathanca, bhikkhave, puggalo sabbatthabhivassi hoti? Idha, bhikkhave,
ekacco puggalo sabbesamva deti, samanabrahmanakapanaddhikavanibbakaya-
cakanam annam panam vattham yanam malagandhavilepanam seyyavasathapa-
dipeyyam. Evam kho, bhikkhave, puggalo sabbatthabhivassi hoti. Ime kho,
bhikkhave, tayo puggala santo samvijjamana lokasmin’ti. Etamattham bhagava
avoca. Tatthetam iti vuccati-

“Na samane na brahmane, na kapanaddhikavanibbake;
laddhana samvibhajeti, annam pananca bhojanam;
tam ve avutthikasamoti, ahu nam purisadhamam.
“Ekaccanam na dadati, ekaccanam pavecchati;

tam ve padesavassiti, ahu medhavino jana.
“Subhikkhavaco puriso, sabbabhitanukampako;
amodamano pakireti, detha dethati bhasati.

“Yathapi megho thanayitva, gajjayitva pavassati;
thalam ninnanca pireti, abhisandantova § varina.
“Evameva (..0241) idhekacco, puggalo hoti tadiso;
dhammena samharitvana, utthanadhigatam dhanam;
tappeti annapanena, samma patte vanibbaketi.

Ayampi attho vutto bhagavata, iti me sutanti. Chattham.

7. Sukhapatthanasuttam



76. Vuttanhetam bhagavata, vuttamarahatati me sutam-

“Tinimani, bhikkhave, sukhani patthayamano silam rakkheyya pandito. Kata-
mani tini? Pasamsa me agacchatuti § silam rakkheyya pandito, bhoga me uppajja-
ntati silam rakkheyya pandito, kayassa bheda param marana sugatim saggam
lokam upapajjissamiti silam rakkheyya pandito. Imani kho, bhikkhave, tini sukhani
patthayamano silam rakkheyya pandito”ti. Etamattham bhagava avoca. Tatthetam
iti vuccati-

“Silam rakkheyya medhavi, patthayano tayo sukhe;
pasamsam vittalabhanca, pecca sagge pamodanam.
“Akarontopi ce papam, karontamupasevati;
sankiyo hoti papasmim, avanno cassa riuhati.
“Yadisam kurute mittam, yadisam clpasevati;
sa ve tadisako hoti, sahavaso hi § tadiso.
“Sevamano sevamanam, samphuttho samphusam param;
saro diddho kalapamva, alittamupalimpati;
upalepabhaya § dhiro, neva papasakha siya.
“Pltimaccham kusaggena, yo naro upanayhati;
kusapi puti vayanti, evam balupasevana.
“Tagaranca palasena, yo naro upanayhati;
pattapi surabhi vayanti, evam dhirGpasevana.
“Tasma (..0242) pattaputasseva §, natva sampakamattano;
asante nupaseveyya, sante seveyya pandito;
asanto nirayam nenti, santo papenti suggatin”ti.

Ayampi attho vutto bhagavata, iti me sutanti. Sattamam.

8. Bhidurasuttam

77. Vuttanhetam bhagavata, vuttamarahatati me sutam-

“Bhidurayam &, bhikkhave, kayo, vinnanam viragadhammam, sabbe upadhi
anicca dukkha viparinamadhamma’ti. Etamattham bhagava avoca. Tatthetam iti
vuccati-

“Kayanca bhiduram & natva, vinnananca viragunam §.

upadhisu bhayam disva, jatimaranamaccaga;

sampatva paramam santim, kalam kankhati bhavitatto’ti.
Ayampi attho vutto bhagavata, iti me sutanti. Atthamam.

9. Dhatusosamsandanasuttam

78. Vuttanhetam bhagavata, vuttamarahatati me sutam-

“Dhatuso, bhikkhave, satta sattehi saddhim samsandanti samenti. Hinadhimu-
ttika satta hinadhimuttikehi sattehi saddhim samsandanti samenti, kalyanadhimu-
ttika satta kalyanadhimuttikehi sattehi saddhim samsandanti samenti.



“Atitampi, bhikkhave, addhanam dhatusova satta sattehi saddhim samsa-
ndimsu samimsu. Hinadhimuttika satta hinadhimuttikehi sattehi



saddhim samsandimsu samimsu, kalyanadhimuttika satta kalyanadhimuttikehi
sattehi saddhim samsandimsu samimsu.

“Anagatampi (..0243), bhikkhave, addhanam dhatusova satta sattehi saddhim
samsandissanti samessanti. Hinadhimuttika satta hinadhimuttikehi sattehi
saddhim samsandissanti samessanti, kalyanadhimuttika satta kalyanadhimultti-
kehi sattehi saddhim samsandissanti samessanti.

“Etarahipi, bhikkhave, paccuppanam addhanam dhatusova satta sattehi
saddhim samsandanti samenti. Hinadhimuttika satta hinadhimuttikehi sattehi
saddhim samsandanti samenti, kalyanadhimuttika satta kalyanadhimuttikehi
sattehi saddhim samsandanti samenti’ti. Etamattham bhagava avoca. Tatthetam
iti vuccati-

“Samsagga vanatho jato, asamsaggena chijjati;

parittam darumaruyha, yatha side mahannave.

“Evam kusitamagamma, sadhujivipi sidati;

tasma tam parivajjeyya, kusitam hinaviriyam.

“Pavivittehi ariyehi, pahitattehi jhayibhi;

niccam araddhaviriyehi, panditehi sahavase’ti.
Ayampi attho vutto bhagavata, iti me sutanti. Navamam.

10. Parihanasuttam

79. Vuttanhetam bhagavata, vuttamarahatati me sutam-

“Tayome, bhikkhave, dhamma sekhassa bhikkhuno parihanaya samvattanti.
Katame tayo? Idha, bhikkhave, sekho bhikkhu kammaramo hoti, kammarato,
kammaramatamanuyutto; bhassaramo hoti, bhassarato, bhassaramatamanuyutto;
niddaramo hoti, niddarato, niddaramatamanuyutto. Ime kho, bhikkhave, tayo
dhamma sekhassa bhikkhuno parihanaya samvattanti.

“Tayome, bhikkhave, dhamma sekhassa bhikkhuno aparihanaya samvattanti.
Katame tayo? Idha, bhikkhave, sekho bhikkhu na kammaramo hoti, na kammarato,
na kammaramatamanuyutto; na bhassaramo hoti, na bhassarato, na bhassarama-
tamanuyutto; na niddaramo hoti, na niddarato (..0244), na niddaramatamanuyutto.
Ime kho, bhikkhave, tayo dhamma sekhassa bhikkhuno aparihanaya samvattanti’ -
ti. Etamattham bhagava avoca. Tatthetam iti vuccati-

“Kammaramo bhassaramo §, niddaramo ca uddhato;

abhabbo tadiso bhikkhu, phutthum sambodhimuttamam.

“Tasma hi appakiccassa, appamiddho anuddhato;

bhabbo so tadiso bhikkhu, phutthum sambodhimuttaman’ti.
Ayampi attho vutto bhagavata, iti me sutanti. Dasamam.

Tatiyo vaggo nitthito.

Tassuddanam-



Dve ditthi nissaranam rapam, putto avutthikena ca;
sukha ca bhiduro § dhatu, parihanena te dasati.

4. Catutthavaggo

1. Vitakkasuttam

80. Vuttanhetam bhagavata, vuttamarahatati me sutam-

“Tayome, bhikkhave, akusalavitakka. Katame tayo? Anavannattipatisamyutto
vitakko, labhasakkarasilokapatisamyutto vitakko, paranuddayatapatisamyutto
vitakko. Ime kho, bhikkhave, tayo akusalavitakka”ti. Etamattham bhagava avoca.
Tatthetam iti vuccati-

“Anavannattisamyutto, Iabhasakkaragaravo;

sahanandi amaccehi, ara samyojanakkhaya.

“Yo ca puttapasum hitva, vivahe samharani § ca;

bhabbo so tadiso bhikkhu, phutthum sambodhimuttaman’ti.
Ayampi attho vutto bhagavata, iti me sutanti. Pathamam.

2. Sakkarasuttam

81. Vuttanhetam (..0245) bhagavata, vuttamarahatati me sutam-

“Dittha maya, bhikkhave, satta sakkarena abhibhita, pariyadinnacitta, kayassa
bheda param marana apayam duggatim vinipatam nirayam upapanna.

“Dittha maya, bhikkhave, satta asakkarena abhibhtta, pariyadinnacitta, kayassa
bheda param marana apayam duggatim vinipatam nirayam upapanna.

“Dittha maya, bhikkhave, satta sakkarena ca asakkarena catadubhayena abhi-
bhuta, pariyadinnacitta, kayassa bheda param marana apayam duggatim vini-
patam nirayam upapanna.

“Tam kho panaham, bhikkhave, nannassa samanassa va brahmanassa va
sutva vadami; ( ) & api ca, bhikkhave, yadeva me samam natam samam dittham
samam viditam tamevaham vadami.

“Dittha maya, bhikkhave, satta sakkarena abhibhita, pariyadinnacitta, kayassa
bheda param marana apayam duggatim vinipatam nirayam upapanna.

“Dittha maya, bhikkhave, satta asakkarena abhibhtta, pariyadinnacitta, kayassa
bheda param marana apayam duggatim vinipatam nirayam upapanna.

“Dittha maya, bhikkhave, satta sakkarena ca asakkarena catadubhayena abhi-
bhiuta, pariyadinnacitta, kayassa bheda param marana apayam duggatim vini-
patam nirayam upapanna’ti. Etamattham bhagava avoca. Tatthetam iti vuccati-

“Yassa sakkariyamanassa, asakkarena cibhayam;
samadhi na vikampati, appamadaviharino §.
“Tam (..0246) jhayinam satatikam, sukhumam ditthivipassakam;



upadanakkhayaramam, ahu sappuriso iti ti.
Ayampi attho vutto bhagavata, iti me sutanti. Dutiyam.

3. Devasaddasuttam

82. Vuttanhetam bhagavata, vuttamarahatati me sutam-

“Tayome, bhikkhave, devesu devasadda niccharanti samaya samayam upa-
daya. Katame tayo? Yasmim, bhikkhave, samaye ariyasavako kesamassum oha-
retva kasayani vatthani acchadetva agarasma anagariyam pabbajjaya ceteti,
tasmim samaye & devesu devasaddo niccharati- ‘eso ariyasavako marena
saddhim sangamaya ceteti'ti. Ayam, bhikkhave, pathamo devesu devasaddo
niccharati samaya samayam upadaya.

“Puna caparam, bhikkhave, yasmim samaye ariyasavako sattannam bodhipa-
kkhiyanam dhammanam bhavananuyogamanuyutto viharati, tasmim samaye
devesu devasaddo niccharati- ‘eso ariyasavako marena saddhim sangametiti.
Ayam, bhikkhave, dutiyo devesu devasaddo niccharati samaya samayam upa-
daya.

“Puna caparam, bhikkhave, yasmim samaye ariyasavako asavanam khaya ana-
savam cetovimuttim pannavimuttim dittheva dhamme sayam abhinna sacchikatva
upasampajja viharati, tasmim samaye devesu devasaddo niccharati- ‘eso ariyasa-
vako vijitasangamo tameva sangamasisam abhivijiya ajjhavasati'ti. Ayam,
bhikkhave, tatiyo devesu devasaddo niccharati samaya samayam upadaya. Ime
kho, bhikkhave, tayo devesu devasadda niccharanti samaya samayam upada-
ya’'ti. Etamattham bhagava avoca. Tatthetam iti vuccati-

“Disva vijitasangamam, sammasambuddhasavakam;

devatapi namassanti, mahantam vitasaradam.

“Namo (..0247) te purisajanna, yo tvam dujjayamajjhabh;

jetvana maccuno senam, vimokkhena anavaram.

“Iti hetam namassanti, devata pattamanasam;

tanhi tassa na passanti, yena maccuvasam vaje’ti.
Ayampi attho vutto bhagavata, iti me sutanti. Tatiyam.

4. Pancapubbanimittasuttam

83. Vuttanhetam bhagavata, vuttamarahatati me sutam-

“Yada, bhikkhave, devo devakaya cavanadhammo hoti, pancassa pubbanimi-
ttani patubhavanti- mala milayanti, vatthani kilissanti, kacchehi seda muccanti,
kaye dubbanniyam okkamati, sake devo devasane nabhiramatiti. Tamenam,
bhikkhave, deva ‘cavanadhammo ayam devaputto’ti iti viditva tihi vacahi anumo-
denti &- ‘ito, bho, sugatim gaccha, sugatim gantva suladdhalabham labha, sula-

ddhalabham labhitva suppatitthito bhavahi ti.
Evam vutte, annataro bhikkhu bhagavantam etadavoca- “kinnu kho, bhante,



devanam sugatigamanasankhatam; kinca, bhante, devanam suladdhalabhasa-
nkhatam; kim pana, bhante, devanam suppatitthitasankhatan’ti?

“Manussattam kho, bhikkhu &, devanam sugatigamanasankhatam; yam manu-
ssabhito samano tathagatappavedite dhammavinaye saddham patilabhati. Idam
kho, bhikkhu &, devanam suladdhalabhasankhatam; sa kho panassa saddha



nivittha hoti mdlajata patitthita dalha asamhariya samanena va brahmanena va
devena va marena va brahmuna va kenaci va lokasmim. Ildam kho, bhikkhu &,
devanam suppatitthitasankhatan’ti. Etamattham bhagava avoca. Tatthetam iti
vuccati-

“Yada devo devakaya, cavati ayusankhaya;

tayo sadda niccharanti, devanam anumodatam.

““Ito (..0248) bho sugatim gaccha, manussanam sahabyatam;

manussabhtto saddhamme, labha saddham anuttaram.

“'Sa te saddha nivitthassa, milajata patitthita;

yavajivam asamhira, saddhamme suppavedite.

“*Kayaduccaritam hitva, vaciduccaritani ca;

manoduccaritam hitva, yancannam dosasanhitam.

““Kayena kusalam katva, vacaya kusalam bahum;

manasa kusalam katva, appamanam nirtapadhim.

““Tato opadhikam punnam, katva danena tam bahum;

annepi macce saddhamme, brahmacariye nivesaya’ §.

“Imaya anukampaya, deva devam yada vidQ;

cavantam anumodenti, ehi deva punappunan’ti.

Ayampi attho vutto bhagavata, iti me sutanti. Catuttham.

5. Bahujanahitasuttam

84. Vuttanhetam bhagavata, vuttamarahatati me sutam-

“Tayome puggala loke uppajjamana uppajjanti bahujanahitaya bahujanasu-
khaya lokanukampaya atthaya hitaya sukhaya devamanussanam. Katame tayo?
Ildha, bhikkhave, tathagato loke uppajjati araham sammasambuddho vijjacaranasa-
mpanno sugato lokavidi anuttaro purisadammasarathi sattha devamanussanam
buddho bhagava. So dhammam deseti adikalyanam majjhekalyanam pariyosana-
kalyanam sattham sabyanjanam, kevalaparipunnam parisuddham brahmacariyam
pakaseti. Ayam, bhikkhave, pathamo puggalo loke uppajjamano uppajjati bahuja-
nahitaya bahujanasukhaya lokanukampaya atthaya hitaya sukhaya devamanu-
ssanam.

“Puna caparam, bhikkhave, tasseva satthu & savako araham hoti khinasavo
vusitava katakaraniyo ohitabharo anuppattasadattho parikkhinabhavasamyojano
(..0249) sammadanna vimutto. So dhammam deseti adikalyanam majjhekalyanam
pariyosanakalyanam sattham sabyanjanam, kevalaparipunnam parisuddham
brahmacariyam pakaseti. Ayam, bhikkhave, dutiyo puggalo loke uppajjamano
uppajjati bahujanahitaya bahujanasukhaya Ilokanukampaya atthaya hitaya
sukhaya devamanussanam.

“Puna caparam, bhikkhave, tasseva satthu savako sekho hoti patipado bahu-
ssuto silavatipapanno. Sopi & dhammam deseti adikalyanam majjhekalyanam
pariyosanakalyanam sattham sabyanjanam, kevalaparipunnam parisuddham



brahmacariyam pakaseti. Ayam, bhikkhave, tatiyo puggalo loke uppajjamano
uppajjati bahujanahitaya bahujanasukhaya Ilokanukampaya atthaya hitaya
sukhaya devamanussanam. Ime kho, bhikkhave, tayo puggala loke uppajjamana
uppajjanti bahujanahitaya bahujanasukhaya Ilokanukampaya atthaya hitaya
sukhaya devamanussanan’ti. Etamattham bhagava avoca. Tatthetam iti vuccati-

“Sattha hiloke pathamo mahesi, tassanvayo savako bhavitatto;

athaparo patipadopi sekho, bahussuto silavatupapanno.

“Ete tayo devamanussasettha, pabhankara dhammamudirayanta;

apapuranti § amatassa dvaram, yoga pamocenti § hujjanam te.

“Ye satthavahena anuttarena, sudesitam maggamanukkamanti §;

idheva dukkhassa karonti antam, ye appamatta sugatassa sasane’ti.

Ayampi attho vutto bhagavata, iti me sutanti. Pancamam.

6. Asubhanupassisuttam

85. Vuttanhetam (..0250) bhagavata, vuttamarahatati me sutam-
“Asubhanupassi, bhikkhave, kayasmim viharatha; anapanassati ca vo ajjhattam
parimukham sitipatthita hotu; sabbasankharesu aniccanupassino viharatha. Asu-
bhanupassinam, bhikkhave, kayasmim viharatam yo subhaya dhatuya raganu-
sayo so pahiyati &§. Anapanassatiya ajjhattam parimukham stpatthititaya ye
bahira vitakkasaya vighatapakkhika, te na honti. Sabbasankharesu aniccanupa-
ssinam viharatam ya avijja sa pahiyati, ya vijja sa uppajjati’ti. Etamattham

bhagava avoca. Tatthetam iti vuccati-
“Asubhanupassi kayasmim, anapane patissato;
sabbasankharasamatham, passam atapi sabbada.
“Sa ve sammaddaso bhikkhu, yato tattha vimuccati;
abhinnavosito santo, sa ve yogatigo muni ti.
Ayampi attho vutto bhagavata, iti me sutanti. Chattham.

7. Dhammanudhammapatipannasuttam

86. Vuttanhetam bhagavata, vuttamarahatati me sutam-
“Dhammanudhammapatipannassa bhikkhuno ayamanudhammo hoti veyyaka-
ranaya- dhammanudhammapatipannoyanti bhasamano dhammanneva bhasati
no adhammam, vitakkayamano va dhammavitakkanneva vitakketi no adhammavi-
takkam, tadubhayam va pana abhinivejjetva upekkhako viharati sato sampaja-
no’ti. Etamattham bhagava avoca. Tatthetam iti vuccati-
“Dhammaramo dhammarato, dhammam anuvicintayam;
dhammam anussaram bhikkhu, saddhamma na parihayati.
“Caram va yadi va tittham, nisinno uda va sayam;
ajjhattam samayam cittam, santimevadhigacchati ti.
Ayampi attho vutto bhagavata, iti me sutanti. Sattamam.



8. Andhakaranasuttam

87. Vuttanhetam (..0251) bhagavata, vuttamarahatati me sutam-

“Tayome, bhikkhave, akusalavitakka andhakarana acakkhukarana annanaka-
rana pannanirodhika vighatapakkhika anibbanasamvattanika. Katame tayo?
Kamavitakko, bhikkhave, andhakarano acakkhukarano annanakarano pannaniro-
dhiko vighatapakkhiko anibbanasamvattaniko. Byapadavitakko, bhikkhave, andha-
karano acakkhukarano annanakarano pannanirodhiko vighatapakkhiko anibbana-
samvattaniko. Vihimsavitakko, bhikkhave, andhakarano acakkhukarano annana-
karano pannanirodhiko vighatapakkhiko anibbanasamvattaniko. Ime kho,
bhikkhave, tayo akusalavitakka andhakarana acakkhukarana annanakarana
pannanirodhika vighatapakkhika anibbanasamvattanika.

“Tayome, bhikkhave, kusalavitakka anandhakarana cakkhukarana nanakarana
pannavuddhika avighatapakkhika nibbanasamvattanika. Katame tayo? Nekkha-
mmavitakko, bhikkhave, anandhakarano cakkhukarano nanakarano pannavu-
ddhiko avighatapakkhiko nibbanasamvattaniko. Abyapadavitakko, bhikkhave, ana-
ndhakarano cakkhukarano nanakarano pannavuddhiko avighatapakkhiko nibba-
nasamvattaniko. Avihimsavitakko, bhikkhave, anandhakarano cakkhukarano
nanakarano pannavuddhiko avighatapakkhiko nibbanasamvattaniko. Ime kho,
bhikkhave, tayo kusalavitakka anandhakarana cakkhukarana nanakarana panna-
vuddhika avighatapakkhika nibbanasamvattanika”ti. Etamattham bhagava avoca.
Tatthetam iti vuccati-

“Tayo vitakke kusale vitakkaye, tayo pana akusale nirakare;

sa ve vitakkani vicaritani, sameti vutthiva rajam samuhatam;

sa ve vitakklipasamena cetasa3, idheva so santipadam samajjhaga’ti.
Ayampi attho vutto bhagavata, iti me sutanti. Atthamam.

9. Antaramalasuttam

88. Vuttanhetam (..0252) bhagavata, vuttamarahatati me sutam-

“Tayome, bhikkhave, antaramala antara-amitta antarasapatta antaravadhaka
antarapaccatthika. Katame tayo? Lobho, bhikkhave, antaramalo antara-amitto
antarasapatto antaravadhako antarapaccatthiko. Doso, bhikkhave, antaramalo
antara-amitto antarasapatto antaravadhako antarapaccatthiko. Moho, bhikkhave,
antaramalo antara-amitto antarasapatto antaravadhako antarapaccatthiko. Ime
kho, bhikkhave, tayo antaramala antara-amitta antarasapatta antaravadhaka anta-
rapaccatthika’ti. Etamattham bhagava avoca. Tatthetam iti vuccati-

“Anatthajanano lobho, lobho cittappakopano;
bhayamantarato jatam, tam jano navabujjhati.

“Luddho attham na janati, luddho dhammam na passati;
andhatamam § tada hoti, yam lobho sahate naram.



“Yo calobham pahantvana, lobhaneyye na lubbhati;
lobho pahiyate tamha, udabindiva pokkhara.
“Anatthajanano doso, doso cittappakopano;



bhayamantarato jatam, tam jano navabujjhati.

“Duttho attham na janati, duttho dhammam na passati;

andhatamam tada hoti, yam doso sahate naram.

“Yo ca dosam pahantvana, dosaneyye na dussati;

doso pahiyate tamha, talapakkamva bandhana.

“Anatthajanano moho, moho cittappakopano;

bhayamantarato jatam, tam jano navabujjhati.

“Milho attham na janati, midlho dhammam na passati;

andhatamam tada hoti, yam moho sahate naram.

“Yo (..0253) ca moham pahantvana, mohaneyye na muyhati;

moham vihanti so sabbam, adiccovudayam taman’ti.
Ayampi attho vutto bhagavata, iti me sutanti. Navamam.

10. Devadattasuttam

89. Vuttanhetam bhagavata, vuttamarahatati me sutam-

“Tihi, bhikkhave, asaddhammehi abhibhiito pariyadinnacitto devadatto apayiko
nerayiko kappattho atekiccho. Katamehi tihi? Papicchataya, bhikkhave, abhibhuto
pariyadinnacitto devadatto apayiko nerayiko kappattho atekiccho. Papamittataya,
bhikkhave, abhibhtto pariyadinnacitto devadatto apayiko nerayiko kappattho ate-
kiccho. Sati kho pana uttarikaraniye § oramattakena visesadhigamena § antara
vosanam apadi. Imehi kho, bhikkhave, tthi asaddhammehi abhibhito pariyadinna-
citto devadatto apayiko nerayiko kappattho atekiccho’ti. Etamattham bhagava
avoca. Tatthetam iti vuccati-

“Ma jatu koci lokasmim, papiccho udapajjatha;
tadaminapijanatha, papicchanam yatha gati.
“Panditoti samannato, bhavitattoti sammato;

jalamva yasasa attha, devadattoti vissuto §.

“So pamanamanucinno §, asajja nam tathagatam.
avicinirayam patto, catudvaram bhayanakam.
“Adutthassa hi yo dubbhe, papakammam akubbato;
tameva papam phusati §, dutthacittam anadaram.
“Samuddam visakumbhena, yo manneyya padisitum;
na so tena paduseyya, bhesma hi udadhi maha.
“Evameva (..0254) § tathagatam, yo vadena vihimsati;
sammaggatam § santacittam, vado tamhi na ruhati.
“Tadisam mittam kubbetha, tanca seveyya pandito;
yassa magganugo bhikkhu, khayam dukkhassa papuneti.

Ayampi attho vutto bhagavata, iti me sutanti. Dasamam.

Catuttho vaggo nitthito.



Tassuddanam-
Vitakkasakkarasadda, cavanaloke asubham;
dhamma-andhakaramalam, devadattena te dasati.

5. Pancamavaggo

1. Aggappasadasuttam

90. Vuttanhetam bhagavata, vuttamarahatati me sutam-

“Tayome, bhikkhave, aggappasada. Katame tayo? Yavata, bhikkhave, satta
apada va dvipada va catuppada va bahuppada § va rtipino va artpino va sannino
va asannino va nevasannindasannino va, tathdgato tesam aggamakkhayati araham
sammasambuddho. Ye, bhikkhave, buddhe pasanna, agge te pasanna. Agge kho
pana pasannanam aggo vipako hoti.

“Yavata, bhikkhave, dhamma sankhata va asankhata va, virago tesam aggama-
kkhayati, yadidam madanimmadano pipasavinayo alayasamugghato vattupa-
cchedo tanhakkhayo virago nirodho nibbanam. Ye, bhikkhave, virage dhamme
pasanna, agge te pasanna. Agge kho pana pasannanam aggo vipako hoti.

“Yavata, bhikkhave, sangha va gana va, tathdgatasavakasangho tesam agga-
makkhayati, yadidam cattari purisayugani attha purisapuggala esa (..0255) bhaga-
vato savakasangho ahuneyyo pahuneyyo dakkhineyyo anjalikaraniyo anuttaram
punnakkhettam lokassa. Ye, bhikkhave, sanghe pasanna, agge te pasanna. Agge
kho pana pasannanam aggo vipako hoti. Ime kho, bhikkhave, tayo aggappasada’-
ti. Etamattham bhagava avoca. Tatthetam iti vuccati-

“Aggato ve pasannanam, aggam dhammam vijanatam;
agge buddhe pasannanam, dakkhineyye anuttare.

“Agge dhamme pasannanam, viragipasame sukhe;

agge sanghe pasannanam, punnakkhette anuttare.
“Aggasmim danam dadatam, aggam punnam pavaddhati;
aggam ayu ca vanno ca, yaso Kitti sukham balam.
“Aggassa data medhavi, aggadhammasamahito;
devabhito manusso va, aggappatto pamodati’ti.

Ayampi attho vutto bhagavata, iti me sutanti. Pathamam.

2. Jivikasuttam

91. Vuttanhetam bhagavata, vuttamarahatati me sutam-

“Antamidam, bhikkhave, jivikanam vyadidam pindolyam. Abhisapoyam §,
bhikkhave, lokasmim- ‘pindolo vicarasi pattapaniti. Tanca kho etam, bhikkhave,
kulaputta upenti atthavasika, atthavasam paticca; neva rajabhinita, na corabhinita,



nena sokehi paridevehi dukkhehi domanassehi upayasehi dukkhotinna dukkhapa-
reta, appeva nama imassa kevalassa dukkhakkhandhassa antakiriya pannayetha’-
ti. Evam pabbajito cayam, bhikkhave, kulaputto so ca hoti abhijjhalu kamesu tibba-
sarago, byapannacitto padutthamanasankappo, mutthassati asampajano asama-
hito vibbhantacitto pakatindriyo. Seyyathapi, bhikkhave, chavalatam ubhatopa-
dittam majjhe glthagatam neva game katthattham pharati (..0256) na aranne:
tathGpamaham, bhikkhave, imam puggalam vadami gihibhoga parihino samanna-
tthanca na paripdretiti. Etamattham bhagava avoca. Tatthetam iti vuccati-

“Gihibhoga parihino, samannatthanca dubbhago;

paridhamsamano pakireti, chavalatamva nassati.

“Kasavakantha bahavo, papadhamma asannata;

papa papehi kammehi, nirayam te upapajjare.

“Seyyo ayogulo bhutto, tatto aggisikhlipamo;

yance bhunjeyya dussilo, ratthapindamasannato”ti.

Ayampi attho vutto bhagavata, iti me sutanti. Dutiyam.

3. Sanghatikannasuttam

92. Vuttanhetam bhagavata, vuttamarahatati me sutam-

“Sanghatikanne cepi, bhikkhave, bhikkhu gahetva pitthito pitthito anubandho
assa pade padam nikkhipanto, so ca hoti abhijjhalu kamesu tibbasarago byapa-
nnacitto padutthamanasankappo mutthassati asampajano asamahito vibbhanta-
citto pakatindriyo; atha kho so arakava mayham, ahanca tassa. Tam kissa hetu?
Dhammanhi so, bhikkhave, bhikkhu na passati. Dhammam apassanto na mam
passati §.

“Yojanasate cepi so, bhikkhave, bhikkhu vihareyya. So ca hoti anabhijjhalu
kamesu na tibbasarago abyapannacitto apadutthamanasankappo upatthitassati
sampajano samahito ekaggacitto samvutindriyo; atha kho so santikeva mayham,
ahanca tassa. Tam kissa hetu? Dhammam hi so, bhikkhave, bhikkhu passati;
dhammam passanto mam passati ti. Etamattham bhagava avoca. Tatthetam iti
vuccati-

“Anubandhopi ce assa, mahiccho ca vighatava;
ejanugo anejassa, nibbutassa anibbuto;
giddho so vitagedhassa, passa yavanca araka.
“Yo (..0257) ca dhammamabhinnaya, dhammamannaya pandito;
rahadova nivate ca, anejo viupasammati.
“Anejo so anejassa, nibbutassa ca nibbuto;
agiddho vitagedhassa, passa yavanca santike’ti.
Ayampi attho vutto bhagavata, iti me sutanti. Tatiyam.

4. Aggisuttam



93. Vuttanhetam bhagavata, vuttamarahatati me sutam-
“Tayome, bhikkhave, aggi. Katame tayo? Ragaggi, dosaggi, mohaggi- ime kho,
bhikkhave, tayo aggi ti. Etamattham bhagava avoca. Tatthetam iti vuccati-
“Ragaggi dahati macce, ratte kamesu mucchite;
dosaggi pana byapanne, nare panatipatino.
“Mohaggi pana sammilhe, ariyadhamme akovide;
ete aggi ajananta, sakkayabhirata paja.
“Te vaddhayanti nirayam, tiracchananca yoniyo;
asuram pettivisayam, amutta marabandhana.
“Ye ca rattindiva yuttda, sammasambuddhasasane;
te nibbapenti ragaggim, niccam asubhasannino.
“Dosaggim pana mettaya, nibbapenti naruttama;
mohaggim pana pannaya, yayam nibbedhagamini.
“Te nibbapetva nipaka, rattindivamatandita;
asesam parinibbanti, asesam dukkhamaccagum.
“Ariyaddasa vedaguno, sammadannaya pandita;
jatikkhayamabhinnaya, nagacchanti punabbhavan™ti.
Ayampi attho vutto bhagavata, iti me sutanti. Catuttham.

5. Upaparikkhasuttam

94. Vuttanhetam (..0258) bhagavata, vuttamarahatati me sutam-

“Tatha tatha, bhikkhave, bhikkhu upaparikkheyya yatha yathassa & upapari-
kkhato bahiddha cassa vinnanam avikkhittam avisatam ajjhattam asanthitam anu-
padaya na paritasseyya. Bahiddha, bhikkhave, vinnane avikkhitte avisate sati
ajjhattam asanthite anupadaya aparitassato ayatim jatijaramaranadukkhasamuda-
yasambhavo na hoti ti. Etamattham bhagava avoca. Tatthetam iti vuccati-

“Sattasangappahinassa, netticchinnassa bhikkhuno;
vikkhino jatisamsaro, natthi tassa punabbhavo’ti.

Ayampi attho vutto bhagavata, iti me sutanti. Pancamam.

6. Kamupapattisuttam

95. Vuttanhetam bhagavata, vuttamarahatati me sutam-

“Tisso ima, bhikkhave, kamtpapattiyo §. Katama tisso? Paccupatthitakama,
nimmanaratino, paranimmitavasavattino- ima kho, bhikkhave, tisso kamiipapattiyo”-
ti. Etamattham bhagava avoca. Tatthetam iti vuccati-

“Paccupatthitakama ca, ye deva vasavattino;
nimmanaratino deva, ye canne kamabhogino;
itthabhavannathabhavam, samsaram nativattare.
“Etamadinavam natva, kamabhogesu pandito;
sabbe pariccaje kame, ye dibba ye ca manusa.



“Piyartipasatagadhitam, chetva sotam duraccayam;
asesam parinibbanti, asesam dukkhamaccagum.
“Ariyaddasa vedaguno, sammadannaya pandita;
jatikkhayamabhinnaya, nagacchanti punabbhavan™ti.
Ayampi attho vutto bhagavata, iti me sutanti. Chattham.

7. Kamayogasuttam

96. Vuttanhetam (..0259) bhagavata, vuttamarahatati me sutam-
“Kamayogayutto, bhikkhave, bhavayogayutto agami hoti aganta § itthattam.
Kamayogavisamyutto, bhikkhave, bhavayogayutto anagami hoti anaganta
itthattam. Kamayogavisamyutto, bhikkhave, bhavayogavisamyutto araha hoti,
khinasavo’ti. Etamattham bhagava avoca. Tatthetam iti vuccati-
“Kamayogena samyutta, bhavayogena clibhayam;
satta gacchanti samsaram, jatimaranagamino.
“Ye ca kame pahantvana, appatta asavakkhayam;
bhavayogena samyutta, anagamiti vuccare.
“Ye ca kho chinnasamsaya, khinamanapunabbhava;
te ve parangata loke, ye patta asavakkhayan’ti.
Ayampi attho vutto bhagavata, iti me sutanti. Sattamam.

Kalyanasilasuttam

97. Vuttanhetam bhagavata, vuttamarahatati me sutam-

“Kalyanasilo, bhikkhave, bhikkhu kalyanadhammo kalyanapanno imasmim
dhammavinaye ‘kevali vusitava uttamapuriso’ti vuccati-

“Kathanca, bhikkhave, bhikkhu kalyanasilo hoti? Idha, bhikkhave, bhikkhu
silava hoti, patimokkhasamvarasamvuto viharati, acaragocarasampanno anuma-
ttesu vajjesu bhayadassavi, samadaya sikkhati sikkhapadesu. Evam kho,
bhikkhave, bhikkhu kalyanasilo hoti. Iti kalyanasilo.

“Kalyanadhammo (..0260) ca katham hoti? Idha, bhikkhave, bhikkhu sattannam
bodhipakkhiyanam dhammanam bhavananuyogamanuyutto viharati. Evam kho,
bhikkhave, bhikkhu kalyanadhammo hoti. Iti kalyanasilo, kalyanadhammo.

“Kalyanapanno ca katham hoti? Idha, bhikkhave, bhikkhu @asavanam khaya ana-
savam cetovimuttim pannavimuttim dittheva dhamme sayam abhinna sacchikatva
upasampajja viharati. Evam kho, bhikkhave, bhikkhu kalyanapanno hoti.

“Iti kalyanasilo kalyanadhammo kalyanapanno imasmim dhammavinaye ‘kevali
vusitava uttamapuriso’ti vuccati'ti. Etamattham bhagava avoca. Tatthetam iti
vuccati-

“Yassa kayena vacaya, manasa natthi dukkatam;
tam ve kalyanasiloti, ahu bhikkhum hirirmanam §.
“Yassa dhamma subhavita, satta § sambodhigamino;



tam ve kalyanadhammoti, ahu bhikkhum anussadam.
“Yo dukkhassa pajanati, idheva khayamattano;
tam ve kalyanapannoti, ahu bhikkhum anasavam.
“Tehi dhammehi sampannam, anigham chinnasamsayam;
asitam sabbalokassa, ahu sabbapahayinan’ti.
Ayampi attho vutto bhagavata, iti me sutanti. Atthamam.

9. Danasuttam

98. Vuttanhetam bhagavata, vuttamarahatati me sutam-

“Dvemani, bhikkhave, danani- amisadananca dhammadananca. Etadaggam,
bhikkhave, imesam dvinnam dananam yadidam- dhammadanam.

“Dveme, bhikkhave, samvibhaga- amisasamvibhdago ca dhammasamvibhago
ca. Etadaggam, bhikkhave, imesam dvinnam samvibhaganam yadidam- dhamma-
samvibhago.

“Dveme (..0261), bhikkhave, anuggaha- amisanuggaho ca dhammanuggaho ca.
Etadaggam, bhikkhave, imesam dvinnam anuggahanam yadidam- dhammanugga-
ho’ti. Etamattham bhagava avoca. Tatthetam iti vuccati-

“Yamahu danam paramam anuttaram, yam samvibhagam bhagava ava-
nnayi §.
aggamhi khettamhi pasannacitto, vinnl pajanam ko na yajetha kale.
“Ye ceva bhasanti sunanti cibhayam, pasannacitta sugatassa sasane;
tesam so attho paramo visujjhati, ye appamatta sugatassa sasane’ti.
Ayampi attho vutto bhagavata, iti me sutanti. Navamam.

10. Tevijjasuttam

99. Vuttanhetam bhagavata, vuttamarahatati me sutam-

“Dhammenaham, bhikkhave, tevijjam brahmanam pannapemi, nannam lapitala-
panamattena.

“Kathancaham, bhikkhave, dhammena tevijjam brahmanam pannapemi,
nannam lapitalapanamattena? Idha, bhikkhave, bhikkhu anekavihitam pubbeni-
vasam anussarati, seyyathidam- ekampijatim dvepi jatiyo tissopi jatiyo catassopi
jatiyo pancapi jatiyo dasapijatiyo visampi jatiyo timsampi jatiyo cattalisampi jatiyo
pannasampi jatiyo jatisatampijatisahassampijatisatasahassampi anekepi samva-
ttakappe anekepi



vivattakappe anekepi samvattavivattakappe- ‘amutrasim evamnamo evamgotto
evamvanno evamaharo evamsukhadukkhappatisamvedi evamayupariyanto. So
tato cuto amutra udapadim. Tatrapasim evamnamo evamgotto evamvanno evama-
haro evamsukhadukkhappatisamvedi evamayupariyanto. So tato cuto idhipapa-
nno'ti (..0262). Iti sakaram sa-uddesam anekavihitam pubbenivasam anussarati.
Ayamassa pathama vijja adhigata hoti, avijja vihata, vijja uppanna, tamo vihato,
aloko uppanno, yatha tam appamattassa atapino pahitattassa viharato.

“Puna caparam, bhikkhave, bhikkhu dibbena cakkhuna visuddhena atikkanta-
manusakena satte passati cavamane upapajjamane hine panite suvanne
dubbanne, sugate duggate yathakammipage satte pajanati- ‘ime vata bhonto
satta kayaduccaritena samannagata vaciduccaritena samannagata manoduccari-
tena samannagata ariyanam upavadaka micchaditthika micchaditthikammasama-
dana. Te kayassa bheda param marana apayam duggatim vinipatam nirayam upa-
panna. Ime va pana bhonto satta kayasucaritena samannagata vacisucaritena
samannagata manosucaritena samannagata ariyanam anupavadaka sammadi-
tthika sammaditthikammasamadana. Te kayassa bheda param marana sugatim
saggam lokam upapanna’ti. Iti dibbena cakkhuna visuddhena atikkantamanusa-
kena satte passati cavamane upapajjamane hine panite suvanne dubbanne,
sugate duggate yathakammupage satte pajanati. Ayamassa dutiya vijja adhigata
hoti, avijja vihata, vijja uppanna, tamo vihato, aloko uppanno, yatha tam appama-
ttassa atapino pahitattassa viharato.

“Puna caparam, bhikkhave, bhikkhu asavanam khaya anasavam cetovimuttim
pannavimuttim dittheva dhamme sayam abhinna sacchikatva upasampajja viha-
rati. Ayamassa tatiya vijja adhigata hoti, avijja vihata, vijja uppanna, tamo vihato,
aloko uppanno, yatha tam appamattassa atapino pahitattassa viharato. Evam kho
aham, bhikkhave, dhammena tevijjam brahmanam pannapemi, nannam lapitalapa-
namattena”’ti. Etamattham bhagava avoca. Tatthetam iti vuccati-

“Pubbenivasam yovedi §, saggapayanca passati;
atho § jatikkhayam patto, abhinnavosito muni.
“Etahi (..0263) tihi vijjahi, tevijjo hoti brahmano;
tamaham vadami tevijjam, nannam lapitalapananti.

Ayampi attho vutto bhagavata, iti me sutanti. Dasamam.

Pancamo vaggo nitthito.
Tassuddanam-
Pasada jivita sanghati, aggi upaparikkhaya;

upapatti § kama kalyanam, danam dhammena te dasati.

Tikanipato nitthito.



4. Catukkanipato

1. Brahmanadhammayagasuttam

100. Vuttanhetam (..0264) bhagavata, vuttamarahatati me sutam-

“Ahamasmi, bhikkhave, brahmano yacayogo sada payatapani & antimadeha-
dharo anuttaro bhisakko sallakatto. Tassa me tumhe putta orasa mukhato jata
dhammaja dhammanimmita dhammadayada, no amisadayada.

“Dvemani, bhikkhave, danani- amisadananca dhammadananca. Etadaggam,
bhikkhave, imesam dvinnam dananam yadidam- dhammadanam.

“Dveme, bhikkhave, samvibhaga- amisasamvibhago ca dhammasamvibhago
ca. Etadaggam, bhikkhave, imesam dvinnam samvibhaganam yadidam- dhamma-
samvibhago.

“Dveme, bhikkhave, anuggaha- amisanuggaho ca dhammanuggaho ca. Et